
«Бу ойнинг аввалги ўн куни раҳмат, ўртаси  
магфират, охирги ўн куни дўзахдан наж от (пал- 
лалари)дир».

Ҳадиси шариф

РАМАЗОН УТДИ, 
ФАЙЗИ ҚОЛДИ

Алҳамдулиллаҳ, яқиндагина 
ажойиб бир ойни яшадик. Кими- 
миз у ойни онгли, кимимиз фит- 
рий бир интиқлик билан йил да- 
вомида кутган эдик. Яқинлашга- 
ни сари бутун жамиятимиз ҳам 
қадамини у муборак ойнинг қут- 
луғ қадамига мослай бошлади. 
Кўчаларда одамлар бир-бирла- 
ридан кун сўраб турди, хонадон- 
ларда ҳар ўтиришда бу ҳақца гап 
бўлди, оталар рўзғорни бутлаш- 
га киришди, оналар пазандалик- 
ка шайланди, болалар тотли кун- 
лар келаётганидан шодланди, 
янги келинлар сепларини кўз- 
кўзлашга ҳозирлади, маҳалла- 
лар тозаланди, масжидлар...

Дарвоқе, бу ойнинг ташрифи- 
га энг мунтазир даргоҳ, албатта, 
масжидлардир. Чунки бу ойда 
масжидлар ўзгача тароватга чул- 
ғанади. Жамоатларга барака ки- 
ради, беш маҳал намозлар ҳам 
янада файз билан адо этилади. 
Айниқса, кечалари... Кечаларижо- 
меъларда таровеҳлар ўқилади, 
хатми Қуръонлар қилинади! Қуръ- 
оннинг ўзи ҳам Лавҳи Маҳфуздан 
бу дунё осмонига шу ойда, шу 
ойга яширилган энг қадрли бир ке- 
чада туширилган. Балки шунинг 
учундир, Қуръоннинг тушиш за- 
мони бу ойда гўё рамзий такрор- 
ланади, биз эса бу гўзал ҳолат- 
нинг шоҳиди бўламиз.

Сезганлар сезди: бу йилги Ра- 
мазон мамлакатимизга ҳар йил- 
гидан бошқача шукуҳ, бошқача 
шавкат билан кириб келди. Рўза- 
дорлар янада кўпайди, Жума на-

мозларида масжидлар тўлиб тош- 
ди, таровеҳ намозлари сурур би- 
лан ўқилди. Бу йил мамлакати- 
мизнинг кўплаб масжидларида, 
пойтахтимиз Тошкентнинг эса,

барча жомеъларида Қуръон хатм 
қилинди. Мустақил диёримиз ос- 
монида ой бўйи муттасил Аллоҳ 
каломлари янграб турди. Бири би- 
ридан ширали овозлар уни қулоқ- 
ларимизга, қулоқларимиздан 
юракларимизга ёқимли қилиб ет- 
казишга ҳаракат қилди. Яна бир 
қувончли томони шундаки, бор- 
йўғи икки-уч йил бурун хатми 
Қуръонларга чет эллардан ҳо- 
физлар чорланар эди, бу йил бар- 
ча масжидларда ўзимизнинг қори- 
лар ўқишди. Миллатимиз ва мам- 
лакатимиз ўзининг қадим шон- 
шарафини қайтадан тиклай бош- 
лади. Келгуси йилларда шояд 
бизнинг қориларимиз чет эллар- 
да ҳам хатми Қуръонлар қилиш- 
са! Бир ҳофиз укамизнинг сеҳрли

овози билан йўғрилган тиловат- 
ларни тинглаб туриб, беихтиёр 
уни Каъба қаршисига қўйиб 
кўрдим: мана, ўзбекистонлик 
ҳофизи Қуръон Масжидул Ҳарам- 
да хатм қиляпти, маккалик араб- 
лар ва бутун дунёдан келган ум- 
рачилар йиғлаб тинглашяпти... 
Иншааллоҳ, шундай кунлар ҳам 
келади!

Ҳа, куни кеча шу муборак Ра- 
мазонни - гуноҳлардан покланиш, 
илоҳий оятлар билан файзпаниш 
ойини яшаб ўтдик. Биз ундан аж- 
рагимиз келмагани билан, вақт 
тўхтаб турмайди. Рамазони ша- 
рифўтди.ҳайитнамозлари ўқил-

ди, биз бу айрилиқнинг муваққат 
эканини ҳис қилган ҳолда, янаги 
шу кунларгача вақтинча апвидо 
айтдик:

«Алвидо, эй Рамазон ойи! 
Алфироқ, эй таровеҳлар, тас- 
беҳлар ва хатми Қуръонлар 
ойи! Алвидо...»

Рамазон ҳам мусулмон ди- 
ёримизни Аплоҳнинг паноҳига 
қопдириб, кейинги йилгача биз 
билан маюс хайрлашди.

Нуруллоҳ 
МУҲАММАД РАУФХОН

Тобешиар ҳаёти<)ип ливҳалар

О м ир ибн Ш у ра ҳб и л  Шаъбий

«Эвоҳ, бизни мақташ- 
да ҳаддан ошманг. 
Фақиҳ Аллоҳ ҳаром эт- 
ган нарсадан тақво қила- 
ди, олим эса Аллоҳдан 
қўрқади. Биз бу сифат- 
ларга лойиқ эмасмиз»

ШДИслом ва олам

Қоҳирада 
Куръон байрами

Бутун Ислом дунёси муқад- 
дас Қуръон ҳукмларини ҳар 
қачонгидан ҳам кенгроқ, чу- 
қурроқ ўрганиши, риоя этиши 
керак. Кишилик жамияти учун 
бунинг аҳамияти бебаҳодир.

Устозларимиз 

АДУЛАЗИЗ ҚОРИ ота

ДАРС БИТТА, 
ТАКРОРИ МИНГТА БЎЛСИИ

Ўша йиллари мударрис- 
лар тез-тез айтиб турадиган 
бир ҳикмат бор эди: «Дарс 
битта, такрори мингта». 
Рўзи қори домла ҳам биз 
шогирдлардан шу қоидага 
риоя этишимизни талаб 
қилардилар.

нШ Ушбу сонда

«НШОУАТ» 
Ойлик диний-ижтимоий, 

илмий-адабий нашр

Ўзбекистон мусулмонлари идорас*дораси

ПАЙҒАМБАРИМИЗНИНГ
БАҒРИКЕНГЛИКЛАРИ

Ислом динимизнинг пойдевори бўлган 
тавҳид Аллоҳнинг бирлигини тасди^аш- 
дир. Ҳолбуки, Ислом дини келиши арафа- 
сида инсоният ширк ва залолат ботқоғига 
ботган, Макка бутпарастлик марказига ай- 
ланиб қолган эди. Аллоҳтаоло ушбу жаҳо- 
латга қарши ислоҳчи ўлароқ Муҳаммад сол- 
лаллоҳу алайҳи ва салламни танлаб, ваҳий 
нозил этди. Аммо илк ваҳий юрти — Мак- 
ка аҳолиси тавҳид чақириғини қабул қил- 
май, Расулуллоҳ соллаллоҳу алайҳи ва сал- 
ламга кўп азиятлар етказди. Натижада Пай- 
ғамбаримиз соллаллоҳу алайҳи ва саллам 
она юртлари Маккадан Ясрибга ҳижрат 
қилдилар. (Ш у пайтдан Ясриб «Мадинатун- 
набий» — «Пайғамбар шаҳри» номи билан 
таърифлана бошлади.) У ерда ҳам инсон- 
ларни Аллоҳ таолонинг ҳақ дини Исломга 
даъват этишдан тўхтамадилар. Бора-бора 
халқ Ислом дини дастурлари билан яхши- 
роқтанишганидан сўнг Макка ширкдан ха- 
лос бўлди, Каъбани бутлардан тозалаш вақ- 
ти етиб келди.

Ҳазрати Пайғамбаримиз соллалоҳу 
алайҳи ва саллам ҳижратнинг ўн саккизин- 
чи йили Рамазон ойида ўн минг кишилик

қушин билан Мадинадан 
Маккага қараб йўлга чиқ- 
дилар.

Шаҳардан тахминан ўн 
олти чақирим беридаги 
«Марруз-Заҳрон» деган 
жойда қароргоҳ қурилди. 
Ҳазрати Пайғамбар сол- 
лаллоҳу алайҳи ва саллам 
қоронғу тушгач, ҳаммага 
машъала ёқишни буюрди- 
лар. Бу билан Расулуллоҳ 
соллаллоҳу алайҳи ва сал- 
лам маккаликларга қушин 
ҳайбатини кўрсатмоқчи 
эдилар. Ҳақиқатдан ҳам бу 
ҳолат Макка ах^пини тал- 
васага солиб қўйди ва ва- 
зиятни ўрганиш учун Абу 
Суфённи юборишди.

Макка раиси Абу Суф- 
ён Ҳазрати Муҳаммад сол- 
лалллоҳу алайҳи ва саллам 
ҳузурларига келди, узоқта- 

раддудланди, сўнг Исломни қабул қилди.
Ислом кушинлари секин-аста ҳар тараф- 

дан шаҳарга кира бошлади. Аллоҳ Расули сол- 
лаллоҳу алайҳи ва саллам мажбур бўлинма- 
гунча қон тўкишни манъ қилдилар. Ўзлари 
ниҳоятда тавозуъ билан, туяларининг бўйни- 
га ёпишган ҳолда тасбеҳ, таҳлил ва дуолар 
айтиб, Аллоҳга шукр қилган ҳолда Маккага 
кириб бордилар. Макканинг ҳар тарафига 
бир қур назар ташладилар. Ўзларига нисба- 
тан бениҳоя шафқатсиз муомалалар қилган 
Макка аҳпи энди у зотга таслим эди.

Ҳазрати Пайғамбар соллаллоҳу алайҳи 
ва саллам аввал Каъбани тавоф қилдилар. 
Бутун Макка халқи тўпланган, атроф ин- 
сонлар билан тўла эди. Шунда Аллоҳ Расу- 
ли соллаллоҳу алайҳи ва саллам машҳур 
фатҳ хутбасини ўқидилар:

«Аллоҳдан ўзга илоҳ йўқ, фақат ёлғиз 
Ўзигина мавжуддир. Унинг тенги ва шериги 
йўқцир. У  ваъдасига вафо қилиб, берган 
сўзини бажарди. Бандаларига ёрдам этиб, 
ёлғиз Й и  барча душманларини тор-мор қил- 
ди. Шуни яхши билингларки, бугун жоҳи- 
лият одатлари, мол ва қон даъволари ҳам- 
маси шу икки оёғимнинг остидадир (яъни.

бекордир). Фақатгина Каъба хизматлари 
ила ҳожиларга сув тарқатиш вазифаси бун- 
дан мустасно.

Эй Қурайш халқи! Аллоҳ сизларга жоҳили- 
ят ғурурини тарк этишни, оталари ва насаби 
ила кибрланмасликни буюрди. Барча инсон- 
лар Одам алайҳиссаломдан тарқалган, у зот 
эса тунроқдан яратилгандир».

Сўнгра ушбу ояти каримани ўқидилар:
«Эй инсонлар, дарҳақиқат, Биз сизлар- 

ни бир эркак (Одам) ва бир аёл (Ҳавво)дан 
яратдик ҳамда бир-бирларингиз билан та- 
нишишинглар (дўст-биродар бўлишинглар) 
учун сизларни (турли-турли) халқлар, қаби- 
ла-элатлар қилиб қўйдик. Албатта, сизлар- 
нинг Аллоҳ наздидаги энг ҳурматлироғин- 
гиз тақводорроғингиздир. Албатта, Аллоҳ 
билгувчи ва огоҳдир» (Ҳуж урот, 13-оят маз- 
муни).

Кўриб турганимиздек, Ҳазрати Муҳаммад 
соллаллоҳу алайҳи ва саллам ушбу маърузала- 
рида бугун ҳам инсоният ҳаддан зиёд муҳгож 
бўлган юксак инсоний фазилатларни, ижти- 
моий бирдамлик ғояларини эълон қилдилар. 
Ҳеч қайси миллатнинг бошқа миллатдан ус- 
тун тарафи йўқ. Ирқ, ранг, тил, насаб қандай 
бўлишидан қатъи назар, қамма инсонлар ба- 
робардир. Инсоният амалларига кўра шараф 
ва фазилатда фарқпаниши мумкин, холос. Ҳам- 
ма меҳнат, шижоат туфайли юксалади, яхши 
ишлари билан обрў-эътибор топади. Инсон- 
ларнинг энг хайрлиси, инсониятга (жамият- 
га) энг фойдали кишидир.

Ҳазрати Пайғамбар соллаллоҳу алайҳи ва 
саллам бу тарихий маърузадан сўнгтўплан- 
ганларга такрор бир назар ташладилар. Улар- 
нинг орасида Қурайш пешволари мағрур 
бошларини эгиб, жим турар эди. Улар Пай- 
ғамбаримиз соллаллоҳу алайҳи ва салламга 
не-не зулм-машаққатлар қилишмади?! Му- 
борак зотга қўл кўтаришди, ҳақорат этиш- 
ди, ҳатго ўлдирмоқчи ҳам бўлишди.

Макка аҳлидан сўрадилар:
«Эй Курайш! Мендан нима умид қиляп- 

сизлар? Сизларга қандай муомалада бўли- 
шимни кутяпсихпар?»

Маккаликлар бир овоздан: «Сиздан ях- 
шилик умидидамиз. Сиз саховатли дўет ва 
олижаноб бир биродаримизнинг фарзан- 
дисиз», деб жавоб беришди.

Ҳазрати Пайғамбар соллаллоҳу алайҳи ва 
саллам инсониятнинг энг буюк муршиди, 
тарихдаги энг марҳаматли инсон сифатида 
эски душманларига шундай дедилар:

«Мен ҳам Юсуф алайҳиссалом ўз ини- 
ларига айтганларидек: «Бу куи сизлар айб- 
ланмайсиз. Аллоҳ сизларни магфират қил- 
ғай. У  зот раҳм қилғувчиларнинг раҳмлиро- 
ғидир», (Ю суф , 92-оят мазмуни), дейман» 
дедилар. Энди тарқалинглар, ҳаммангиз 
озод ва ҳурсизлар».

Бу жумлалар тарихга олтин ҳарфлар би- 
лан битилди ва инсоният бу олижаноблик- 
ни теран англамоғи лозим. Кучли ва ғолиб 
пайтда афв этиш ҳар қандай одамнинг қули- 
дан келавермайди. Ҳазрати Пайғамбар сол- 
лаллоҳу алайҳи ва саллам Қурайш таслим 
бўлгач, асло кин ва адоватга берилмадилар.

Бундай муомала Ҳазрати Муҳаммад сол- 
лаллоҳу алайҳи ва салламнинг сабр-тоқат- 
ли ва бағрикенгликларидандир.

Исломнинг энг эски душманларидан 
бири бўлган Сафвон ибн Умаййа Ҳазрати 
Пайғамбар соллаллоҳу алайҳи ва саллам- 
нинг ҳузурларига келиб шундай деди: 
«Мени афв этибсиз, деб эшитдим». Расу- 
луллоҳ соллаллоҳу алайҳи ва саллам: «Ҳа, 
тўғри!» дедилар. Сафвон: «Лекин мен дар- 
ҳол Исломни қабул қилишни хоҳпамайман. 
Ўйлаб кўришим учун менга икки ой муҳ- 
лат беринг», деди. Муҳаммад соллаллоҳу 
алайҳи ва саллам: «Сенга тўрт ой муҳлат 
бераман», дедилар.

Пайғамбаримиз соллаллоҳу алайҳи ва 
саллам Маккада бирор аскар қолдирмас- 
дан, эндигина Исломни қабул қилган мак- 
каликни ушбу муборак шаҳарга раислик- 
ка тайинлаб, Мадинага қайтдилар. Бу 
ҳодисаларнинг барчаси Расулуллоҳсоллал- 
лоҳу алайҳи ва салламнинг инсонларга 
бўлган муҳаббатларини ҳамда бағрикенг- 
ликларини кўрсатади.

Бугун ҳам инсоният учун миллатлар ва 
жамиятлар орасида тинчлик, осойишталик 
ўрнатишда севгили пайғамбаримиз соллал- 
лоҳу алайҳи ва саллам каби кечиримли ва 
бағрикенг бўлиш ниҳоятда муҳимдир.

Фатҳиддин МАНСУР
тайёрлади.

Еугутш т гипи )

Ҳожи Абдураззоқ ЮНУС,
Ўзбекистон мусулмонлари идораси 
раисининг ўринбосари

КОНСТИТУТСИЯМИЗ 
АМАЛДА

Ўзбекистон Республикасининг Конститутсияси- 
да дин ва виждон эркинлиги масалаларига ҳам 
катта эътибор қаратилган. Унда халқимиз маъна- 
виятига хос бўлган имон-эътиқод, адлу инсоф, ди-

ёнат, ҳақиқат, олижаноблик, мардлик, меҳр- 
оқибат, ор-номус, иффат ва ҳаё каби энг эзгу фа- 
зилатларнинг қадрланиши жуда муҳимдир.

Дин давлатдан ажратилган бўлса-да, диний таш- 
килотлар, бирлашмалар Қонун олдида тенгдирлар.

БАХТ НИМА УЗИ?

Ҳар ким билим ва тафаккур қобилиятига кўра 
бахт тушунчасини турлича англайди. Кимлар- 
дир яхши турмуш ўртоғи бўлса, тирикчилиги 
яхши ўтса, шуни бахт дейди. Яна бошқалар учун 
фарзандлар кўп бўлсаю бой-бадавлат яшашса, 
шу катта бахт ҳисобланади.

Аммо ҳақиқий бахт нима ўзи? Биз оналар фар- 
зандларимизни диний, дунёвий илмлардан бо- 
хабар қилиб, қалбини гў!зал ахлоқ, юксак фази- 
латлар билан безашимиз баркамол бахт эмас- 
ми? Ана шундагина юртимизда яна Имом Бу- 
хорий, Аҳмад Фарғоний, Мирзо Улуғбек, Али- 
шер Навоий, Нодирабегим каби буюк шахси- 
ятлар камолга етиши мумкин.

Ҳозир-чи? Ҳозир биз келажагимизнинг мод- 
дий асосини қанча кўп ўйласак, унинг маъна- 
вий пойдевори ҳақида ҳам шунча кўп қайғури-

Мамлакатимиз мустақилликка эришганидан 
сўнгҳаётимизнингбарча жабҳаларида улкан ўзга- 
ришлар рўй берди. Ислом динига ва диндорларга 
муносабат ўзгарди. Масжид ва мадрасалар очил- 
ди. Қатор тарихий обидалар мусулмонлар ихтиё- 
рига қайтариб берилди. Улкан илмий асарлари би- 
лан динимиз равнақига бебаҳо ҳисса қўшган ал- 
ломаларимизнинг мерослари ҳартомонлама ўрга- 
нила бошланди. Имом Бухорий, Имом Термизий, 
Бурҳониддин Марғиноний ва Имом Мотуридий- 
ларнинг руҳлари шод, табаррук қадамжолари 
обод этилди, зиёратгоҳларга айлантирилди.

Давлатимиз раҳбарияти мусулмонларнинг ибо- 
датларни камоли ҳурмат билан адо этишлари учун 
барча шарт-шароитларни яратиб бермоқда. Жум- 
ладан, муборак ҳаж сафарига борувчи ҳожилар 
учун катта қулайликлар яратилиши, ҳайит кунла- 
рининг дам олиш куни этиб белгиланиши катта 
ғамхўрлик намунасидир.

Ислом динида Ватанган муҳаббат, эл-юртга са- 
доқат жуда улуғланади. Муҳтарам Юртбошимиз 
айтганларидек: «Шу азиз Ватан барчамизники».

Бинобарин, ҳар бир инсон Ватан олдидаги фу- 
қаролик бурчини яхши англамоғи, элим деб, юр- 
тим деб ёниб яшамоғи, шу давлат, жамият менга 
нима берди, деб эмас, балки мен ўзим Ватаним- 
га, эл-юртимга нима бердим, деган шиор билан 
ҳакарат қилмоғи зарур.

Аплоҳ таоло бутун дунё халқларига тинчлик, 
хонадонларимизга файзу баракот, сиҳат-саломат- 
лик ва офият ато қилсин.

шимиз керак. Айниқса, фарзандлар тарбияси 
масаласида.

Аслида, азиз дугонажонлар, кетаётган ҳар 
он, ҳардақиқадан фарзандларимизнинг илм ва 
адаб савиясини юксалтириш учун унумли фой- 
даланишимиз зарур эмасми!?

Шарифахон ҚОСИМОВА

Миён Содиқ РАББОНИЙ

ҲАЛОЛГА ҲИСОБ
Ҳалолга ҳисоб, ҳаромга 

азоб, деЙди халқимиз.
Бу дегани ҳалол йўл билан 

топилган мол-дунё Аллоҳнинг 
ризолигига биноаи сарфланди- 
ми ёки беҳудага сарф этилиб, 
исрофга йўл қўйилдими — 
шуни доимо ёдда сақлаб, 
қиёмат куни бўладиган ҳисоб- 
китобни эслатишдир. Ҳ&пол- 
ҳаромни ажрата билиш ва унга 
риоя этиш исломиятнинг та- 
мал талабларидан биридир.

Тақво динни тутиб турув- 
чи устун саналади. Бу устун- 
нинг гиштлари илм воситаси- 
да қўлга киритиладиган амал- 
дан таркиб топади. Шу боис 
уламои киромлар, илмсизтақ- 
во бўлмас, дейдилар. Жаноби 
Пайғамбаримиз соллаллоҳу 
алайҳи ва саллам марҳамат 
қиладилар: «Имоннинг дастмо- 
яси тақво ва Аллоҳнинг тақди- 
рига рози бўлишликдир».

Ҳар бир мўмин-мусулмон ё 
билак, ё ақл кучи билан ҳалол 
меҳнат қилиб, ҳалол яшаш ва 
ҳалол ошашга буюрилган. 
Ҳалиси шарифда тушунтири- 
лишича: «Ибодат ўн ҳисса, 
гукки ш ҳалол ризқ излашдир». 
Бу ибодатнинг хосияти шу 
қадэр зўрки, мабодо мўмин

киши ҳалол ризқ излаш асно- 
сида бирон фалокатга учраб, 
оламдан ўтса, шаҳид мақоми- 
да кетади.

Энди «ҳаромдан ҳазар» ма- 
саласига келсак, Аллоҳга ва 
Унингҳабиби Муҳаммад алай- 
ҳиссаломга имон келтирган 
мўмин ҳамиша хавфу ражода — 
Ҳақ таолонинг газабидан

қўрқишу раҳматидан умидвор- 
ликда яшайди, ана шундай 
одамнинг ҳаромдан ҳазари гом 
маънода ҳақиқий бўлади.

Рисоладаги мўмин-мусул- 
моннинг жисмиятидан руҳия- 
ти ҳамиша устун бўлади. Бадан 
маишату айшу ишрат кетидан 
қувиб, қанчалар кўп семирса, 
руҳшунчапарориқпайди. Руҳо- 
ниятсиз, маънавиятсиз кимса- 
нинг инсоний сифати ўлади, у 
шунчайин жондор тарзида кун 
кўришдадавом этади. Маънави- 
ятдан, унинг жавҳари бўлмиш 
Имондан маҳрум кимсада ода- 
мийлик. андишаю ҳаё. виждо- 
ну ор-номус, адолату инсоф. 
меҳр-оқибату раҳм-шафқат, 
марҳамату мурувват сингари 
фазилатлар йўқолали. Бундай 
кимса ҳаммага ташвиш келти- 
ради. Аллоҳ томонидан ёлғиз 
инсон зогигагина берилган ақлу 
забондан тубан, ғаразли мақ- 
садлар йўлида истифода этади. 
Шоир айтганидек:

Зоти Инсон пуршараф
Имоп билан, 

Йўқса Имоп, тенгдур у
ҳайвон билан. 

Пайғамбаримизнинг (с.а.в.) 
ушбу ҳадислари ҳамиша дол- 
зарб жаранглайверади: «Яхши- 
лик эскирмайди, гуноҳлар уни- 
тилмайди, жазоловчи Аллоҳ эса 
ўлмайди. Хоҳлаган ишни қил, 
диёнатинг қацдай бўлса, жазонг 
ҳам шундан бўлади».

ДУО
х

Аллоҳим! Сендан уш бу исм ва 
сифатларинг билан и л т и ж о  қилиб 
тилайман ва ёлвораман:
1. Эй бутун санъатлар санъаткори!
2. Эй бутун махлуқотларнинг ярат- 
гувчиси!
3. Эй бутун ризқланувчиларнинг 
ризқ бергувчиси!
4. Эй бутун эгалиларнинг эгаси!
5. Эй бутун сиқинтига тушганларнинг 
фараҳлантиргувчиси!
6. Эй бутун ғамга тушганларнинг 
севинтиргувчиси!

7. Эй бутун марҳаматга лойиқлар- 
нинг марҳамат этгувчиси!
8. Эй бутун ёрдамсиз қолганларнинг 
ёрдамчиси!
9. Эй бутун айблиларнинг айбини 
яширгувчи!
10. Эй бутун зулмга учраганларнинг 
паноҳкори!

Сен барча қусур ва нуқсон сифат- 
лардан поксан. Сендан бошқа илоҳ 
йўқки, бизга мадад берса. Омонлик 
бер бизга, омонлик тилаймиз. Бизни 
жаҳаннамдан асра!

Мўътабар ҲАИДАРОВА:

ИЛК УСТОЗИМ ОНАМ БЎЛГАНЛАР
1980 йил Сурхондарё вилояти Денов туманида туғил- 

ган. 1994-1998 йиллар Хадичаи Кубро номидаги аёл-қиз- 
лар мадрасасида таҳсил олган. Имом Бухорий номидаги 
Тошкент Ислом институтининг 3-босқич талабаси. Айни 
чоқда «Хадичаи Кубро»да мударриса бўлиб ҳам ишлайди.

- Мўътабар, таҳририяти- 
мизга хуш келибсиз. С и з н и  
Малайзиянинг КуалаЛумпур 
шаҳрида бўлибўтган «Қуръ- 
он тиловати» 43-Халқаро

қориялар мусобақасида  
тўртинчи ўринни эгаллага- 
нингиз билан табриклаймиз. 
Келинг, аввало, мусобақага 
қандай тайёргарлик кўрга- 
нингиз ҳақида сўзлашсак. 
Иштирокчилардан нималар 
талаб қилинар эди?

- Биласизми, аввало, бир 
нарсани айтиб ўтишим керак. 
Яъни, дастлаб мусобақага эл- 
лик учта давлатдан вакиллар 
қатнашиши мени ташвишга 
солди. Нега десангиз, бундай 
катта мусобақада биринчи 
марта иштирокэтаётган эдим. 
Бу ҳолат мени анча ўйлантир- 
ди. Масъулият билан жиддий 
тайёргарлик кўрдим. Прези- 
дент девони, Дин ишлари

бўйича қўмита ҳузурида бўлган 
кўриклар масъулиятимизни 
янада оширди. Тайёргарлик 
асосан Қуръонни ёд олиш, таж- 
вид қоидалари билан гўзал 

сувратда ўқий 
билиш ва Ис- 
лом тарихи ва 
бошқа қатор 
йўналишларни 
қамраб олар 
эди.

Ниҳоят, биз 
кутган вақт 
келди. Имти- 
ҳонларда энг 
юқори натижа- 
га эришдим. 

Тўғриси, бу мусобақага бори- 
шим, тўртинчи ўринни олиб 
қайтишим етти 
ухлаб тушимга 
кирмаган эди.
Аллоҳнинг мар- 
ҳаматидан ҳа- 
ли-ҳануз ўзимга 
келолмайман.

- Сизнинг ва 
бошқа тенгдош- 
л а р и м и зн и н г  
катта ютуқларга 
эришиб, хорижий 
давлатларда Ўз- 
бекистон шарафини улуғлаши 
халқимизни қувонтиради, ал- 
батта. Келинг, энди Малайзи- 
яда кечган мусобақа таассу- 
ротлари билан ўртоқлашсак.

- Юқорида айтганимдек, 
бу мусобақада жуда кўп дав- 
латларнингҳар қайсидан бир 
қиз ва бир ўғил қорилар қат- 
нашишди. Мен билан тошт 
кентлик Баҳодир Соипов 
Ўзбекистон вакиллари бўл- 
дик. Биласизми, ҳар дам зим- 
мамда оғир юк - Ватан, мил- 
лат шаъни турганини ҳис қил- 
ганимда кўзимга ёш келаве- 
рарди...

Бизни тайёрагоҳда Ўзбе- 
кистоннинг Малайзиядаги эл- 
чихонаси ходимлари кутиб 
олишди. Дастлаб Баҳодир 
Соиповнинг ниҳоятда кучли 
қорилар орасида еттинчи 
ўринни эгаллаши мени жуда 
қувонтирди. Сўнг менга нав- 
бат беришди.

Қуръон тиловат қилишда, 
асосан, тажвид, овоз, таран- 
нум каби қоидаларга эътибор 
берилди. Шуларни ҳисобга 
олиб, биринчи ўрин малайзи-

ялик, иккинчи ўрин индонези- 
ялик, учинчи ўрин эса бруней- 
лик қорияларга насиб қилди.

Мусобақа адолатли ўтиш- 
лиги учун ҳайъат аъзолари

дунёнинг турли бурчак- 
ларидан чақирилган эди. 
Жумладан, Қоҳиранинг 
Ал-Азҳар дорулфунини 
шайхи Муҳаммад Сай- 
йид Тантовий иштирок 
этиб, қориялар қироати- 
ни умумий ҳолатда яхши 
деб баҳоладилар.

- Иштирокчи сифати- 
да айтинг-чи, бундай му- 
собақада қатнашиш  
учун биз қай даражада 
тайёрмиз? Сизнингча, 
бу борада ҳал этилиши 
керак бўлган муаммо- 
лар борми?

- Айни мени қийнаб 
юрган нарсани сўрадин- 
гиз. Биринчиликни оли- 
шимиз учун биз ҳали кўп 
тайёргарлик кўришимиз 
зарур экан. Республика 
миқёсида мусобақалар 
ўтказиб, иқтидорли ёш- 
лар сараланиши, уларга 
катта эътибор кўрсати- 
лиши керак. Ахир биз 
Мотуридий, Термизий, 
Марғиноний, Бухорий 
каби алломаларнинг ав- 
лодларимиз...

- Ёшларимиз эриша- 
ётган ютуқларда мураб-

бий устозларнинг хизма- 
ти катта. Уларнинг бу бо- 
рада чеккан заҳматлари 
учун ҳар қанча дуо қил- 
сакҳам кам. Устозларин- 
гиз ҳақида ҳам сўзлаб 
берсангиз.

-Тўғри айтдингиз. Мен 
нима ўрганиб, нимага 
эришган бўлсам, барчаси 
устозларим туфайлидир. 
Илк устозим онам бўлган- 
лар. Илксабоқ... Илкқиро- 
ат... Ўша дамларни ҳали- 
ҳануз энтикиш билан хо- 
тирлайман...

Тошкентга келиб,

«Қуръон қироати» мусо- 
бақасида биринчиликни 
қўлга киритган Мухлиса 
опа Эргашевадан сабоқ 
олдим. Чунки улар дилим- 
да Қуръон тиловатига му- 
ҳаббат уйғотиб, қироат ва 
тажвид қоидаларини син- 
чиклаб ўргатганлар. Эн- 
диликда Тошкент Ислом 
институти мударрислари- 
дан таълим олмокдаман.

- Суҳба тингиз учун 
ташаккур.

РАЙҲОНА
ёзиб олди.

Жамоаш бўлиб 
ўқиймиз

Ассалому алай- 
кум, ” Ҳидоят” 
журнали жонку- 
ярлари!

Ушбу мактубни 
Андижон вилояти- 
нинг чекка қишло- 
ғида яшовчи мух- 
лисларингиздан 
бири йўлламокда.
Мақсад журнал 
ҳақида айрим му- 
лоҳаза ва истакла- 
римни айтиш.

Мустақиллик 
туфайли Исломга 
йўл очилганидан 
ҳамма қатори мен 
ҳам беҳад хурсанд бўлдим. «Ислом нури» 
газетаси ва «Мовароуннаҳр мусулмонла- 
ри» журналларини мунтазам ўқиб борар 
эдим. Уша вақгларда нашрэтилган купги- 
на кигобларни ҳам сотиб олар эдим...

Ҳозир эса биз учун динимиз йўл- 
йўриқларидан хабар топишнинг асосий 
йўли «Ҳидоят» журнали бўлиб қолди. 
Унга ҳар йили обуна бўлиб, тўплаб бо- 
раман. Мустақилликдан кейин қиш.юқ- 
да битта жомеъ масжиди қуриб олдик. 
Ўша даргоҳда ҳам ибодат қиламиз, \ам 
«Ҳидоят» журналидаги мақолаларни 
жамоат бўлиб ўқиб, Исломга доир би- 
лимларимизни оширамиз. Бу хатдан му- 
род ҳам қишлоғимиз намозхонлари но- 
мидаи «Ҳидоят»нинг жонкуярларига 
м и н натдорл иги м из н и б илд и р и шди р. 
Чунки олис бир қишлоққа «Ҳидоят» 
журналининг келиб туриши биз учун 
катта мукофотдир.

Энди ўзим ҳақимда. Мен журналнинг 
ҳар сонини ҳар қандай ҳолатда топиб, 
бирорта манбани қолдирмай ўқийман. 
Кўплаб мақолалар менда катта таассу- 
рот қолдиради. Сўнгра ўқиганларимни 
бошқаларга ҳам сўзлаб бераман. Шундай 
мақолалардан Фозил Зоҳид домланинг 
«Ёлғизлик» деган мақоласидир.

Сизларга Аллоҳдан куч-қувваг тилаб,

Абдуғани УМУРЗОҚ ўғли,
Булоқбоши тумани

Ллгри маьруф

Аллоҳ таоло ақлни ин- 
соният учун хос этиб ярат- 
ди. Унинг муқобилида 
нафсни ҳам берди. Ақп ин- 
сонни эзгулик, чиройли 
хулқ ва яхши амалларга 
бошловчи бўлса, нафс ай- 
ни буларнинг зидди бўл- 
ган зулм, разиллик ва 
ёмон ишларга мойилдир. 
Инсон ўзида шу икки нар- 
сани жамлашлиги билан 
бошқа махлуқоглардан 
ажралиб туради. Чунки 
фаришталар соф нурдан 
яратилиб, нафси аммора- 
дан холи бўлганлари боис 
Аллоҳ таолога заррача

ҳовлисининг 
эшиги
исён қилмайдилар. Ҳайвонлар эса ақл нури- 
дан маҳрум, нафснингўзи билан кифояланиб, 
ишлари ейиш, ичиш ва ухлашдан иборатдир. 
Демак, қайси бир инсон ўз ақлини ишлатмас- 
дан нафси амморасига бўйсуниб, ер юзида фа- 
сод қилса, \айвон ундан афзалродир. Чунки 
\аивон, гарчи инсон каби мукаллаф бўлмаса- 
да, Аллоҳнинг зикрини қилади. Алло\ таоло 
қалби билан \ақиқатни уқмайдиган, кўзи би- 
лан \ақ йўлни курмайдиган ана шундай тои- 
фага ишора қилиб дейди:

Яъни: «Улар чорвалар кабидирлар, йўқ, улар 
(беақл, бефа\мликда) чорвалардан \ам баттар- 
дирлар» (Аърпф, 179).

Кимки нафсу \авога ғолиб келиб, ақл нури 
билан қалбини мусаффо қилса, у инсон фариш- 
тадан \ам аълороқдир. Чунки инсон илм билан 
нафс-\авони енгади. Бу \ақца Алло\таоло Қуръ- 
они каримда айтади: «Алло\нинг бандалари ора- 
сидаги олим-билимдонларгина қурқурлар. Шак- 
шуб\асиз Атло\ қудратли, мағфиратлидир* (Фо- 
тир, 28, мазмуни).

Куръони карим ва \адиси набавийда илм- 
нинг фазилатига ва бошқа ибодатларга нисба- 
тан улуғлигига жуда кўп далиллар бордир. 
Юқорида зикр қилинган оят \ам шундан дало- 
лат. Аммо жа\олат ва нодонликнинг кўпайиши 
эса халққа келган бир балодир. Сарвари коинот 
пайғамбаримиз Му\аммад соллалло\у алай\и ва 
саллам:

«Албатта, илмнинг кутарилиб, нодонликнинг 
келиши қиёмат аломатларидандир». деганлар.

Динга зарур бўладиган илмлар қатори. 
\аётий заруратлар тақозо қиладиган илм-фан- 
ларни \ам ўрганишлик лозимдир. Бу илмларни 
чуқур эгаллашлик \ам инсоннинг \идоятига 
сабаб бўлади. Қанчадан-қанча инсофли, стук 
фан олимларининг бу борлиқда бир нозим, тад- 
бир қилиб турувчи Зотнинг - Алло\нинг бор- 
лигини тасдиқлашлари шу илмлар туфайли 
бўляпти. Бу икки тоифанинг - илмли билан 
жо\илнингорасидаги фарқни қуйидаги ояти ка- 
рима \ам билдиради: «Айтииг: «Биладиган ют- 
лар билан билмайдиган кимсалар баробар бўлур- 
ми?!» (Зумар, 9, мазмуни).

Ҳа, албатта тенг бўлмайди. Сув қатрасига 
қараган олим киши, илмсиз инсондан фарқгти 
равишда, сув маълум моддаларнинг аралашу- 
видан юзага келишини, агар таркиби ўзгарса. 
сув ўрнига бошқа нарса \осил бўлишини била- 
ди ва қорга назар солиб, унинг мураккаб тузи- 
лишида нозик \андасавий жараённинг гуво\и 
бўлади ва ило\ий қудратга имон келтиради. Илм- 
сиз инсон юқорида айтилган нарсаларга кўзи туш- 
ганида бир томчи сувдан, ёғаётган қордан ёки 
совуқ сабабли музлаган ёмғирдан ўзга нарсани 
кўрмайди. Инсон имон келтирганидан сўнг, охи- 
ратда нажоттопишликучун будунёдан кечмай- 
ди, балки иккисини \ам қозонишга интилади. 
Алло\ таоло айтади:

******

Яъни: «Ким бу дунёнинг савобини истаса, бил- 
синки, унга Ашо\нинг \узурида \ам бу дунёнинг, 
\ам охиратнинг савоби бордир» (Нисо, 134).

Инсон Алло\га бўлган имони, унга қилган 
ибодати ва У қайтарган нарсадан сақланиши 
билан \еч зиён кўрмайди, балки Раббига кел- 
тирган имони туфайли \идоятланиб, Холиққа 
ибодати сабабли махлуққа қуллик қилишдан 
озод бўлади ва \аром қилинган нарсадан ўзини 
асраши ила нафснинг тубан истак-хо\ишила- 
ридан юксакликка кўтарилади.

Имонли киши Алло\ тарафидан неъмат келга- 
нида \ам, мусибат билан синов қилинганида \ам 
фойда кўрувчидир. Чунки у неъмат келганида шукр 
ила, мусибат пайтида чиройли сабр билан савоб 
қозонади. Зеро, оқибаттақводорларникидир. Тақ- 
во \овлисига эса, илм эшигидан кирилади.

Му\аммадамин АҲМЕДОВ,
Андижон шаҳридаги 

«Саййид Муҳйиддин Махдум» 
Испом ўрта-махсус 

билим юрти мударриси

10 111с1оуа1 2001 11

www.ziyouz.com kutubxonasi



Мўсу.ьим одобч

ПОКЛИК ИМОННИНГ БИР қисми
Чақалоқтуғилганидан сўнг 

аёлдан келадиган қон нифос 
дейилади. Нифоснинг ҳукми 
ҳам ҳайзнинг ҳукми кабидир. 
Ҳайз кўрган аёлга қандай 
амалларни қилиш мумкин 
бўлмаса, нифосдаги аёлга 
ҳам мумкин бўлмайди.

Нифоснинг энг кўп келиш 
муддати қирқ кеча-кундуздир. 
Унинг энг оз муддати белгилан- 
маган. Бир кундан сўнг ҳам 
тўхтаб қолиши ва аёл нифос- 
дан тоза бўлиши мумкин.

Аъзолари шаклланиб қол- 
ган ҳомила ойига етмай тушиб 
қолса ҳам, ундан сўнг келган 
қон нифос бўлади. Аъзолари 
шаклланмасдан олдин туш- 
ган ҳомиладан сўнг келган қон 
нифос бўлмайди. У ҳайз ё ис- 
тиҳоза ҳисобланади. Яъни, бу 
ҳолдаги қон билан олдинги 
ҳайз қони ўртасидаги тозалик 
муддати ўн беш кун ё ундан 
кўп бўлса, у ҳайз қони бўла-

Тўққизинчи сабоқ
НИФОС ВА ИСТИҲОЗА

ди. Оралиқдаги тозалик муд- 
дати ўн беш кундан кам 
бўлган ҳолда эса истиҳоза 
ҳисобланади.

Аъзолари билинган ҳоми- 
ласи тушиб қолган аёлнинг ту- 
шикдан олдин кўрган қони ис- 
тиҳозадир. Уни ҳайз ҳисоблаб

намозларини ўқимаган бўлса, 
қолдирган намозларининг қазо- 
сини ўқиши зарур.

Қуйидагилар истиҳоза 
ҳисобланади:

- уч кеча-кундуздан кам 
келган қон;

- ҳайзнинг энг кўп мудда- 
тидан, яъни, ўн кеча-кундуз- 
дан ошган ҳайз қони;

- ҳомиладор кўрган қон;
- нифоснинг энг кўп муд- 

датидан — қирқ кеча-кундан 
ошгани;

- бола кўришдан қолган 
катта ёшли аёлдан келган қон;

- ҳайз ва нифосда муайй- 
ан одати бўлган аёлнингодати- 
дан ошиқ муддатда келган қон.

Истиҳоза қони кўрган аёл 
намоз ўқишни ва рўза тутиш- 
ни тўхтатмайди, эри билан 
яқинлик қилиши ҳам мумкин. 
Зеро, истиҳоза қони бачадон-

дан чиқмайди. Истиҳоза қони 
кўрган аёл узрли кишилар 
қаторига қўшилади.

Муҳаммад СИДДИҚ

Истиҳоза қопи доимий бурун қопашига ўхшаш доимий қон келиб 
туришидир. Урўза, намоз ва ватийни ман қилмайди. Чунки Пай- 
тмбаримиз соллаллоҳу алайҳи ва саллам айтганларки: «Таҳорат 
қилгин, гарчи бўйрага қон томиб турса ҳам, намоз ўқийвергин».

Бурҳониддин Маргиноний, «Ҳидоя», 112-бет

Умму Салама (р.а.) айтадилар: «Пайтмбаримиз соллаллоҳу 
алайҳи ва саллам аёлларга нифос муддати «қирқ кун» деб белгилаб 
бердилар. Агар қон қирқ кундан ўтиб кетса ва ушбу аёл илгари 
ҳам кўзи ёриган бўлса-ю, нифос кўришда машум одати бўлса, 
ўша одатий кунларидаги қон келиши нифос бўлади, қолгашари 
эса истиҳоза бўлади».

Бурҳониддин Маргиноний, «Ҳи<)оя», 119-бет

ЦУО х/
Аллоҳим! Сендан ушбу исм ва си- 

фатларинг билан и л т и ж о  қилиб ти- 
лайман ва ёлвораман:
1. Эй сиқинтиларимга тайёрлигим!
2. Эй мусибатим онида умидим!
3. Эй ёлғизлигим онида биродарим!
4. Эй мусофирлигимда дўстим!
5. Эй неъматим онида соҳибим!
6. Эй кадарли онимда фарахлантир- 
гувчим!

7. Эй эҳтиёжим онида менга ёрдам- 
га шошгувчим!
8. Эй оғир дамда сиғинажагим Зот!
9. Эй қўрқув онимда ёрдамчим!
10. Эй паришон онимда йўл кўрсат- 
гувчим!

Сен барча қусур ва нуқсон сифат- 
лардан поксан. Сендан бсшқа илоҳ 
йўқки, бизга мадад берса. Омонлик 
бер бизга, омонлик тилаймиз. Бизни 
жаҳаннамдан асра!

Мерос ^

МИРАРАБ 
ИМОРАТЛАРИ

Таниқли ёзувчи ва олим Садриддин Айпий 
«Эсдаликлар»ида 1890 йили Бухородаги Мир 
Араб мадрасасига бориб таҳаи  олгапипи ёза- 
ди. Адиб Мир Араб шахси, фаолияти хусусида 
ҳам ўқувчиларга маьлумот бериш мақсадида 
«Мир Араб иморатлари» дегап мақола битган. 
«Маориф ва ўқут/увчи» журналипинг 1927 йил 
5-сонида босилган ўша мақолани «Ҳидоят» 
муштаришгарига бир оз қисқартириб тақдим 
этмоқдамиз. Имлоси аслидагидек қолдирилди.

Мир Араб иморатларини ёзишдан бурун унинг 
таржимаи ҳолидан қисқача маълумот бериш керак. 
Мир Арабнинг оти Мир Абдулла бўлуб, Яман вило- 
ятига қарашликХузрамўт шаҳарида туғулғандир. 22 
яшарлик чоғида ўз юрти Арабистондан Туркистон 
сари ҳижрат қилғон, мунда Самарқандда Хўжа 
Аҳрор ҳалқасига кирган, Хўжа Аҳрор ўлгандан ке- 
йин Сайрамга бориб ерлашгандир. Мир Арабнинг 
шайбонийлар даврида шуҳрати чиқиб, ушбу хона- 
дондан Бухорода 946-918 ҳижрийда ҳукм сурган 
Убайдуллоҳхондан кўб ҳимоят кўрган ва унинг дав- 
лати соясида кўб молу мулкка эга бўлғондир.

Мир Араб Сайрамда турган чоқларида Сайрам 
шаҳрининг бир тош (8 чақирим)лиқ узоқлиғида 
икки кориз қаздирган. Бу коризлар суви билан кўб 
ер ва боғларни обод қилғондир. Ушбу коризлар- 
нингсуви шунча муҳим эканким, мундатуташ икки 
юз ишчи ишлар экан.

Ушбу коризларни сақлаш учун у ерда махсус 
бир қўрғон солдирғон ва бу қўрғоннинг ичида чу- 
қур бир қудуқ қаздирган. Ушбу қудуқни қаздираёт-

* Талар — ариқ.

қонда ер сатҳидан эллик газ чуқур қазилғонда сув 
чиқғон, шундай ҳам бўлса, баҳри муҳит сатҳиғача 
еткузаман, деб қазиш ишини давом қилдирғон...

«Шундай чуқур қудуқ қазиб сув оқизиш мум- 
кинми?» деб таажжуб билан сўроғон бир кишига 
Мир Араб жавоби: «Агар қила оламан десанг, 
қадам қўйғилким, қила оласан ва агар қила олмай- 
ман десанг, бор, ўлтурким, қила олмассан» маз- 
мунида бўлғон...

Мир Араб иморатларинингэнг муҳими ва бу кун- 
гача саломат қолғони Бухородаги Мир Араб мад- 
расасидир. Бу мадраса Бухоро минорасининг ол- 
дида Масжиди Калоннинг рўбарўсида бўлуб, кенг 
ва юксак саҳнаси, тўрт пештоғи, икки юксак гунба- 
зи бор. Гунбаз ва пештоқлари кошин билан ишла- 
тилган, пештоқлар турлик ёзмалар билан безатил- 
ган экан, фақат сўнг замонларда пештоқларнинг 
кўпинчи кошини тушкан ва йўқолғондир.

Бу мадрасанинг истиқомат ўрунлари бир юз 
ўн тўрт ҳужрадан иборат бўлуб, якка равоқпари 
икки ошёналик, бурчаклари уч ошёналик ва гул- 
дасталари тўрт ошёналикдир.

Ривоятларга кўра, бу мадрасанинг тик курси- 
си жуда чуқур ер тагидан тоғ тошлари билан иш- 
латилган бўлуб, қор, ёмғир сувини қочириш учун 
остдан тош билан тазар* ясалган ва бу тазар ша- 
ҳар қўрғонидан ташқари чиқарилиб, “темурзах- 
каш»га туташдирилган экан. Шунингучун мунинг 
иморатидан 44 йил кейин бино қилинган Кўкал- 
дош мадрасаси (Бухородағи)нинг кўб жойи икки- 
уч карра янгидан иморат қилинғони ҳолда, бу кун- 
гача асослик бирон таъмирға муҳтож бўлмаган.

Ушбу мадрасанинг иморатига қачон ва қайси 
йилда киришилгани маълум бўлмаса ҳам, иморат- 
нинг битишидан бурун 932-ҳижрий йилда Мир 
Арабнинг ўлгани маълумдир.

Мир Араб ўлгандан кейин унинг васияти бўйин- 
ча ўз куёви шайх Зикриё иморатни давом қилди- 
риб, 942 ҳижрийда битказгандир.

Мадрасанингтамомияти тарихи учун машҳур хуш- 
навийлардан бухоролик котиб Мирали ушбу форсий 
қитъани мадраса дарвозасига ёзғон:

«Мир Араб фахрэ ажам онке кард 
Мадрасаэ оли бун булажаб 
Булажаб он асткэ тарих у  
Мадрасаэ оли Мир Араб» (942).
Идора:
Мир Араб мадрасаси Бухоро инқилоби чоғида бир 

оз зарарланган ва отилғон тўплардан минорасининг 
баъзи бир ерлари ўпирилғондир. Шуни ислоҳ қ и л и ш  
чорасини кўришимиз керак.

«Турон» илмий-универсал кутубхонаси ходими
Феруза НУРИДДИНОВА

нашрга тайёрлади.

Наҳйй мункир

ИЧКИЛИК ИМОН ГАВҲАРИНИ ЕМИРАР
Куръони карим ва ҳадиси набавийада 

инсоният ароқнинг зараридан бир неча аср 
муқаддам қатъиййан огоҳлантирилгандир. 
Бугунги тиббиёт ароқҳақида шундай дей- 
ди: «Спиртли ичимликлар одам та- 
насининг барча ҳужайра, тўқи- 
маларига заҳарли таъсир  
кўрсатади ва энг аввало, су- 
рункали гастрит, ошқозон 
яра касалликларини юзага 
келтиради».

Спиртли ичимлик ош- 
қозондан қон томирларига 
тез сўрилади ва жигарга бо- 
ради. Жигарда спиртнинг 
парчаланишидан сирка кис- 
лотаси ва бошқа заҳарли мод- 
далар ҳосил бўлади. Улар жигар 
ҳужайраларини яллиғлантириб, 
сурункали сариқ касаллигига сабаб 
бўлади. Агар сурункали гепатит касаллиги- 
га чалинган одам спиртли ичимлик истеъ- 
мол қилишни давом эттирса, жигар ҳужай- 
раларининг маълум қисми заҳар таъсири- 
да емирилади ва улар ўрнида бириктирув- 
чи тўқима ҳосил бўлади. Бу ҳол тиббиётда 
«жигар сиррози» деб аталади. Бунда жигар 
ҳажми катталашиб, фаолияти мутлақо бу- 
зилади.

Бир нарсага ҳайрон қолади киши: тўй- 
маросимлар ароқсиз ўтмайди. Ҳатто ёш ке- 
лин-куёвга Аллоҳдан бахту саодат тилаш 

ўрнига, кўплашиб қадаҳ кўтаришади. 
Ҳаётда ичкиликнинг аянчли 

оқибатларини кўратуриб 
шундай қилишади. 
Аллоҳни ва Пайғам- 
баримиз соллаллоҳу 
алайҳи ва салламни 

тан оламиз ва сева- 
миз, лекин айтганлари- 

гаамал қилмаймиз. Шай- 
тоннинг душманлигини, 
спиртли ичимликлар ўта за- 

рарли эканини ҳамма била- 
ди, лекин яна ичаверади. 

Ҳаётини, охиратини вақтинча- 
лик кайф-сафога алмашади. 
Айтмоқчи бўлаётганим, ичиш би- 

лан имон гавҳаримизни йўқотиб қўймай- 
лик. Ичувчи маст-аласт ҳолатда ётар экан, 
калимаи шаҳодатни айта олмайди. Ҳаётда 
бунинг кўп бор гувоҳи бўлганмиз. Шунинг 
учун имон гавҳаримизни ювиб юборгувчи, 
соғлиғимизга, моддий аҳволимизга путур 
етказгувчи, хуллас, дунёю охиратимизга 
чангсолгувчи офатдан ўзимизни асрайлик.

Алишер ПЎЛАТОВ

X II
Аллоҳим! Сендан уш бу исм ва 

сифатларинг билан и л т и ж о  қилиб 
тилайман ва ёлвораман:

1. Эй ғайбларни билгувчи!
2. Эй гуноҳларни кечиргувчи!
3. Эй айбларни беркитгувчи!
4. Эй машаққатларни кўтаргувчи!
5. Эй қалбларни ўзгартиргувчи!
6. Эй қалбларни зийнатлагувчи!

7. Эй қалбларни нурлантиргувчи!
8. Эй қалбларнинг табиби!
9. Эй қалбларнинг севгилиси!
10. Эй к-элбларнинг дўсти!
Сен барча қусур ва нуқсон сифат- 

лардан поксан. Сендан бошқа илоҳ 
йўқки, бизга мадад берса. Омонлик 
бер бизга, омонлик тилаймиз. Биз- 
ни жаҳаннамдан асра!

Табеии.шр ҳаёпшдап ливҳалар .. . - тап.им».

У тинимсиз изланди, ўқиди. Бу йўлда ҳар қан- 
дай қийинчиликка бардош берди.

«Агар бир киши Шомнинг бу чеккасидан 
Яманнинг у четига бориб, ўзининг келгуси ҳаёти 
учун фойда берадиган битта сўзни ёд олган 
бўлса, демак, унинг сафари зое кетмабди», дей- 
ди Шаъбий.

Куфа жомеъида Шаъбийнинг илм ҳалқаси 
бор эди. Гарчанд Расулуллоҳнинг (с.а.в.) саҳо- 
балари эртаю кеч одамлар орасида юришса 
ҳам, улардан қайсидир масалани сўраб олиш- 
га имкон бўлса ҳам, шулар қатори одамлар 
Шаъбийнинг атрофига ҳам тўпланарди.

ИСЛОМДА ЎЗ ЎРНИ БОР
Омир ибн Шураҳбил Шаъбий ҳақида

«Шаьбий илми кучли ва ў та  ҳалим 
инсои эди. Унинг Исломда ўз ўрпи бор».

Ҳасан Басрий

Умари Фаруқ розийаллоҳу анҳу халифалик 
даврининг олтинчи йили Куфада нимжон, оз- 
ғин бир бола дунёга келди. Бу бола Ислом ола- 
мида Шаъбий номи ила донг таратган, ўз дав- 
рининг энг машҳур кишиси Омир ибн Шураҳ- 
бил Ҳимярий эди.

*  *  *

Шаъбий Куфада туғилиб ўсиб-улғайган 
бўлса ҳам, қалби ҳар вақт Мадинаи Мунавва- 
рани қўмсар эди. Улуғ саҳобалар Куфани Аллоҳ 
йўлида жиҳодга отланиш марраси ёки муқим ис- 
тиқомат жойи қилиб олишни қанчалик хоҳлаган 
бўлсалар, Шаъбий Расулуллоҳ соллаллоҳу 
алайҳи ва саллам саҳобаларига учраб, улар- 
дан таҳсил олиш учун Мадинага боришни шун- 
чалик истар эди. Инчунин, Шаъбий беш юзга 
яқин саҳобаи киром билан кўришмоқ бахтига 
мушарраф бўлди.

*  *  *

Шаъбий ёшлигида зийрак, зеҳни ўткир ва но- 
зикфаҳм бола бўлган. Айниқса, унинг қувваи 
ҳофизаси кучли эди. Бу ҳақда шундай ривоят 
бор: «Мен бирон сўзни қоғозга ёзмас эдим. Ким- 
дир менга ҳадис сўзласа, албатта эслаб қолар- 
дим. Такрор сўрашимга, такрор айтишларига 
ҳожат қолмас эди».

Шаъбийнинг ўзи шундай бир воқеани риво- 
ят қилади:

«Менинг ҳузуримга бири Бани Омир, иккин- 
чиси Бани Асад қавмидан бўлган икки киши 
ғурур талашиб келишди. Омирий асадийни гўё 
енгиб, кўйлагидан мен томон тортарди.

Асадий ноилож қолганидан:
- Қўйвор, қўлингни торт, - дерди.
Омирий эса:
-Аллоҳга қасамки, Шаъбий менингфойдам- 

га ҳукм чиқармагунича сени қўйиб юбормайман,
- дер эди.

Мен омирийга уни қўйиб юборишини, ора- 
ларини ажрим қилиб беришимни айтдим.

- Нега бу даражада хор-ночор кўринасан? - 
дедим асадийга. - Ваҳоланки, сенинг қавминг- 
да бошқа бирон араб қавмига насиб этмаган ол- 
тита фахрланадиган нарса бор. Биринчидан, се- 
нинг қавмингдан бўлган бир аёлга Расулуллоҳ 
(с.а.в.) уйланганлар. У аёлни Пайғамбаримиз- 
га (с.а.в.) Аллоҳнинг ўзи муносиб кўрган. Ора- 
да Жаброил (а.с.) турган. Мўминлар онаси Зай- 
наб бинти Жаҳш шу аёлдир. Зотан, бу сенинг 
қавминг учун бағоят юксак мартаба ҳисоблана- 
ди. Иккинчидан, сенинг қавмингда Укоша ибн 
Миҳсан исмли, жаннатийлиги аниқ бўлган бир 
киши бор. (Бу саҳобий ҳамма ғазотларда қат- 
нашган, Ридда ғазотида шаҳид бўлган.) Учин- 
чидан, Ислом юришида энг биринчи байроқни 
Расулуллоҳнинг (с.а.в.) аммаларининг ўғли Аб-

дуллоҳ ибн Жаҳш кўтарган эди. Бу зот ҳам се- 
нинг қавмингдандир. Тўртинчидан, энг бирин- 
чи бўлиб Исломда ўша Абдуллоҳ ибн Жаҳш- 
нинг ўлжалари тақсим этилган. Бешинчидан, 
ризвон байъатида ҳам биринчи бўлиб қабила- 
дошинг Абу Синон ибн Ваҳб Расулуллоҳга 
(с.а.в.) байъат берган. «Эй Расулуллоҳ, қўлин- 
гизни беринг, сизга байъат бераман», деган у. 
«Нима нарсага байъат берасан?» деганлар 
Пайгамбаримиз соллаллоҳу алайҳи ва саллам. 
«Сизнинг қалбингиздаги нарсага» «У нима- 
дир?» «Фатҳ ёки шаҳидлик».

Расулуллоҳ (с.а.в.) рози бўлганлар. Абу Си- 
ноннинг бу шижоатига бошқалар ҳам қўшилган. 
Олтинчидан, Бани Асад қавми Бадр кунида му- 
хожирларнинг еттидан бирини ташкил этган.

Бу гапларни эшитган омирий гангиб қолди».
Ҳеч шубҳа йўқки, Шаъбийнинг мақсади маз- 

лумга ёрдам бериш эди. Ҳойнаҳой шу ўринда 
омирийнинг ўзи асадий ҳолатига тушиб қолса, 
унинг кўнглини кўтариш учун Омир қавмининг 
фазилатлари хусусида янгидан-янги далил-во- 
қеаларни айтиши аниқ эди, албатта.

★ *  *

Халифа Абдумалик ибн Марвон Шаъбийни 
жуда муҳим толшириқ билан Рум подшоҳи Жис- 
тинёнолдигажўнатади. Подшоҳэлчининггапла- 
рини эшитиб, зеҳнига тан беради, илмига, ҳозир- 
жавоблигига ғоятда ажабланади. Гарчи элчилик 
тартиботига хилоф бўлса-да, Рум подшоҳи Шаъ- 
бийни бир неча кун ёнида олиб қолади. Шаъбий 
кетишга изн сўрайди, гапида қатъий туради.

- Подшоҳ оиласиданмисан? - дейди Рум 
подшоҳи.

- Йўқ, оддий мусулмонларданман.
- Абдумалик ибн Марвон ёнига боргач, гап- 

ларимни айт ва мана бу хатни ҳам етказгин.
Дамашққа қайтган Шаъбий Абдумаликка уч- 

рашиш учун шошади. Барча кўрган-эшитганла- 
рини сўзлайди, саволларига жавоб қайтаради. 
Сўнгра хатни бериб ва чиқиб кетади.

Хатни ўқиган Абдумалик Шаъбийни тезда ор- 
тига қайтариб келишларини сўрайди.

- Бу хатда нима ёзилганини биласизми? - 
дея сўрайди халифа қайтиб кирган Шаъбийдан.

- Йўқ, эй амирал мўминин.
- Менга Рум подшоҳи: «Арабларга ҳайрон- 

ман, улар қандай қилиб бу йигит турганида, 
ўзларига бошқа бировни амир этиб олди экан?» 
деб ёзибди.

Шаъбий дарҳол:
- Эй амирал мўминин, Рум подшоҳи сизни

кўрмасдан гапирган, агар сизни кўриб-таниса, 
бу гапни айтмаган бўларди, албатта, - дейди.

- Подшоҳ бу гапи билан нима демоқчи бўлга- 
нини англадингизми?

- Йўқ, эй амирал мўминин.
-Унинг ҳасади келибди, мен сизни ўлдириб, 

сиздан ажралиб қолсам, сиздан қутулсам... У 
шуни хоҳлаган.

Бу гап Рум подшоҳига етиб борганида у: «Ҳа, 
Аллоҳга қасамки, албатта, мен шуни назарда 
тутган эдим», деган экан.

Шаъбий камтарлигидан биров уни «олим» 
деб чақирса, хижолат бўлар экан. Унга: «Саво- 
лимга жавоб беринг, эй фақиҳ олим», дея му- 
рожаат этишганида: «Эвоҳ, бизни мақташда 
ҳаддан ошманг. Фақиҳ Аллоҳ ҳаром этган нар- 
садан тақво қилади, олим эса Аллоҳдан қўрқа- 
ди. Биз бу сифатларга лойиқ эмасмиз», дейди.

Кимдир ундан масала сўраб қолса: «Бу ҳақда 
Умар ибн Хаттоб (р.а.) бундай деган, Али ибн 
Абу Толиб (р.а.) мана бундай деган...», тарзи- 
да жавоб қайтарарди. Савол бергувчи:

- Сиз нима дейсиз ахир, эй Абу Амр? - деса,
- Умар билан Алининг сўзи турганида, ме- 

нинг гапимни нима қиласан? - дер экан торти- 
ниб табассум ила...

Шаъбий айни чоқда жуда ҳалим инсон эди. 
Ривоятга кўра, бир одам уни жуда қаттиқ 
ҳақоратлабди ва унга туҳмат-бўҳтонлар ёғди- 
рибди. Шунда Шаъбий қисқагина қилиб: «Агар 
бу сўзларинг рост бўлса, Аллоҳ мени кечирсин. 
Мабодо ёлғон сўзлаётган бўлсанг, Аллоҳ тао- 
ло сени мағфират қилсин», дея жавоб беради.

Шаъбий мартабаси улуғ инсон бўлса ҳам, од- 
дий одамлардан ҳар вақт ибратланиб, уларнинг 
ҳикматларидан баҳраманд бўлишга интилган.

Бир аъробий Шаъбийнинг мажлисида дои- 
мо қатнашар ва ҳамиша жим ўтирар экан.

«Сен нега сўзламайсан?» дебди Шаъбий.
«Жим ўтириб саломат бўламан, қулоқсолиб 

билим оламан. Одамнинг эшитган гапи ўзига 
фойда беради. Сўзлагани бошқаларга тегади».

Шаъбий умр бўйи аъробийнинг бу сўзлари- 
ни эсида сақлаб юрган.

Шаъбий саксон ёшдан кўпроқ умр кўрди. Пар- 
вардигори ҳузурига кетгани хабарини эшитган 
Ҳасан Басрий: «Аплоҳ уни раҳмат қилсин. Шаъ- 
бийнинг илми (беқиёс) кучли ва ўзи ўта ҳалим ин- 
сон эди. Унинг Исломда ўз ўрни бор», деган экан.

Баҳодир НУРМУҲАММАД
тайёрлади.

БИТМАС-ТУГАНМАС 
ХАЗИНА

Ғуломжон Мирзаёқуб ўғли. 1940 йилда Фарғона 
вилояти Бувайда тумани Чўл цишлоғида туғил- 
ган. 1966—1973 йиллари Бухородаги Мир Арабмад- 
расасида, 1973—1975 йиллари Тошкент Ислом инс- 
титутида таҳсил олган. Сўнгра 1975—1982 йил- 
лар орасида «Совет шарқи мусулмонлари» журна- 
лида масъул котиб, Тилла Шайх жомеъ масжиди- 
да имом ёрдамчиси, 1982—1989 йиллари Шайх 
Зайниддин жомеъ масжидида имом-хатиб бўлиб 
ишлаган. 1989 йилдан буён Имом Бухорий жомеъ 
масжидининг имом-хатиби.

Ғуломжон М ирзаёкуб ўглн  як,индагина мамлакатимиз имом-хатиб- 
лари ўртасида ўтказилган «Истик,лол менинг такдиримда» номли 

республика кўрик-танловида биринчи ўринни эгаллади.

— Домла, аввало, сизни 
«Ҳидоят» журиали таҳририя- 
ти  ходимлари юлиблик билаи 
муборакбод лпишади. Кўрик- 
таилов хусусидаги таассурот- 
лариигиз бшип ўртоқлашсангиз.

— Бундай илмий беллашув- 
лар имом-хатибларимиз учун 
фойдали ва зарур деб ҳисоб- 
лайман. Маърифат талабидаги 
инсон, хусусан, жамоат олди- 
да сузлайдиган киши кўп 
ўқийди, турли китобларни му- 
толаа қилади. Аммо у барча 
маълумотларни хогирасида 
сақлаб қола билмайди. Такрор- 
лабтуриши керак. Назаримда, 
кўрик-танлов бизнинг қайта- 
қайта китоб кўришимизга, из- 
ланишимизга, энг муҳим маъ- 
лумотларни хотирда муҳрла- 
шимизгасабаб бўлади.Буан- 
жуманнинг шу асоси менга 
маъқул келди. Шу боис, ёшим 
улуғроқ бўлса-да, танловда 
иштирок этдим.

Бундай илм мажлислари 
ёшларимиз ўртасида янада 
кўпроқ ташкил қилинса, ди- 
нимизнинг ҳаётийлиги, инсон 
манфаатларига хизмат этиши 
янада ойдинлашиб, намозхон- 
лар орасидаги турли-туман их- 
тилофлар барҳам топар эди.

Назаримда, танлов саволла- 
рини илмий жиҳагдан чуқур- 
лаштириш кони фойда. Эътибор 
қатнашчиларнинг фикрлаш до- 
ирасини кенгайтиришга қара- 
тилгани маъқул. Кўпгина диний 
тушунчаларни ҳаёт билан боғ- 
лаган ҳолда жамоатга етказиш- 
ни имом-хатибларимизбилиш- 
лари керак. Чунки динимиздунё 
ва охират ишларини баравар 
ушлашга буюрган.

—Домла, шахсий ҳаётингиз 
ҳақида ҳам маьлумот берсангиз.

— Мен дин-диёнатли ишчи 
оиласида туғилганман. Ўрта 
мактабни битиргач, Наманган 
вилояти Поп туманидаги Най-

16

манча совхозида уста бўлиб 
ишладим. Тўғриси, менга бу 
касб кейинчатик ҳам жуда қўл 
келди. Илм олишимда ҳам, ус- 
тозларнинг дуоларини оли- 
шимда ҳам.

1966 йили Мир Араб мад- 
расасига қабул қилиндим. Би- 
ласизми, ўша йили Тошкент- 
да зилзила бўлган эди. Ҳунарим 
билан, энг аввало, раҳматлик 
Зиёвуддин қори домла, Исмо- 
ил махдум Соттиев, Абдулға- 
ни Абдуллаев каби усгозлар- 
нинг хизматларини қилиб, ду- 
оларини олдим.

Тилла Шайх масжидида 
имом ёрдамчиси бўлиб ишлаб 
юрган пайтларимда, гарчи за- 
мон нозик, даҳрийлик авжига 
чиққан бўлса ҳам, юрак ютиб, 
масжиднинг ҳозирги хонақо- 
ҳини қурганмиз. Бу хайрли 
ишимдан мутаассир бўлган ус- 
тоз Зиёвуддин қори домла 
мени идорага масъул котиб

қилиб олдилар. 1981 йили эса 
Сурияга ўқишга юбордилар. Да- 
машқуниверситетининг шари- 
ат факултетида бир йил 
ўқидим.

Имом Бухорий жомеь мас- 
жидимиз 1989-1995 йиллар 
орасида қурилди. Масжид жуда 
қулай ва кенг. Бу ерда бир вақт- 
нинг ўзида беш минг намозхон 
ибодат қилиши мумкин. Бу- 
нинг ўрнида аввал «Аллон» 
масжиди бўлар эди.

— Кечирасиз, домла, «аллон» 
сўзипинг маьноси нима экан?

— Бу сўзнинг маъносими? 
Ривоят қилишларича, ўша эски 
масжидни Али исмли бир киши 
бино қилиб, намозхонларни 
тўплаган экан. Раҳматликнинг 
бир оёғи оқсоқ бўлган экан. 
Одамлар масжидни шу киши 
номи билан «Али ланг», деб 
аташган. Вақт ўтиши билан бу 
бирикма «Аллон» шаклига ке- 
либ қолған, дейишади. Яна 
Аллоҳ билгувчирокдир.

— Масжидга ёшу қари ба- 
робар келади, уларни кўнроқ ни- 
малар қизиқтиради? Сизга 
кўпроқ қайси мавзуларда савол- 
лар берадилар?

— Шуни алоҳида таъкидлаш 
лозимки, биз истиқлол гуфай- 
ли ўзлигимизни, эътиқодимиз- 
ни, авлод-аждодларимиз асрлар 
давомида ардоқпаб келган дини- 
мизни таниб олдик. Шу маъно- 
да масжидга келаётганларнинг 
ибодагдаги ёшлари кўпинча 
бир-бирига яқин. Аммо қария- 
лар кўпроқ ибодатларининг му- 
каммал бўлувини истаб, намоз, 
рўза, садақа, эҳсонга оид савол- 
лар берадилар.

Ёшларимиз эса маърузалар- 
нинг кўпроқ ҳаёт билан боғла- 
нувини исташади. Бирординий 
аҳком бугунги турмушимизга 
боғлаб тушунтирилса. кўзлари 
чақнаб кетади. Мамнуниятлари 
аниқ сезилади. Ёшларимизни 
нафақат бу дунёни, айни чоқ- 
да, охиратни ҳам ўйлайдиган,

11к1о_\а1 2001 // ^уи^Ц

ота-оналарига итоатли, Ватан- 
га садоқатли руҳда тарбиялаш- 
да динимиз ҳикматлари катта 
куч-қувват, битмас-туғанмас 
хазина деб ҳисоблайман.

— Кундалик турмушда ўзин- 
гиз учун дастуриламал қилиб 
белгилагаи қоидаларингиз борми?

— Албатта. Ойиша онамиз 
(р.а.): — Албатта. Ойиша она- 
миз (р.а.): «Расулуллоҳ соллал- 
лоҳу алайҳи ва салламнинг ах- 
лоқлари Қурьон бўлган», деб 
марҳамат қилганлар.

Мусулмон кишининг дасту- 
ри оят ва ҳадис. Бунда дунё ва 
охират яхшиликлари мужассам. 
Қанийди, барча билган, ёд ол- 
ган ояту ҳадисларимизга амал 
қилиб яшай олсак. Мен кўпроқ 
«Роббана аатина...» деб бошла- 
нувчи оят-дуога амал қилиш- 
га интиламан.Чунки бунда биз 
бандалар дунёнинг ҳам, охи- 
ратнинг ҳам яхшиликларини 
сўраймиз. Биз шунга буюрил- 
ганмиз. Айни пайтда, дўзах азо- 
бидан ҳам паноҳ тилашимиз 
керак. Негаки, дунёсиз охират- 
га эришиб бўлмайди, дунёнинг 
тинчлиги, охират амаллари- 
мизни мукаммал бажаруви-

мизга воситадир. Ҳаёт нотинч 
бўлса, турмушда ташвиш- 
етишмовчиликлар кўп бўлса, 
амалларимиз қусурли бўлиб 
қолади.

— «Ҳидоят» журналига му- 
носабатингиз, муштарийлари- 
мизга тилакларингизни айт- 
сангиз...

— «Ҳидоят» журналини им- 
кони борича ўқиб бораман. 
Журналда чоп этилаётган ма- 
қолалар замонамизга уйғунли- 
ги, келтирилган оят ва ҳадис- 
ларнинг маъно-мазмунлари 
ҳаётий масала-муаммолар би- 
лан боғланиши мени қувонти- 
ради. Тошкентдан йироқтуман- 
ларнинг имом-хатиблари 
«Ҳидоят» журналининг жума 
мавъизалари учун тайёр манба 
эканини тан олиб сўзлаганла- 
рига кўп марта гувоҳбўлдим.

Таҳририят ходимларига 
Аллоҳтаолодан сиҳат-саломат- 
лик, ижодларига баракотлар. 
журналнинг барча ўқувчилари- 
га кўп-кўп ажру савоблар ти- 
лаб қоламан.

Баҳодир КАРИМ
суҳбапиашди.

Қоҳирада 
Қуръон байрами

Миср пойтахти Қоҳира шаҳрида анъана- 
вий тўққизинчи Қуръон байрами ўтказилди. 
Байрамни очар экан, Миср бош вазири Атиф 
Эбейт бугунги кунда Ислом дини ҳақида энг 
тўғри тушунчаларни кенг ёйиш нақадар му- 
ҳимлигини таъкидлади. Жумладан, Ислом 
сабр-бардошлиликни, бағрикенгликни, тинч- 
тотувликни қанчалар қадрлашини бутун дунё 
аҳли яхши билиб олиши зарур, деди.

Бутун Ислом дунёси муқаддас Қуръон 
ҳукмларини ҳар қачонгидан ҳам кенгроқ, чу- 
қурроқ ўрганиши, риоя этиши керак. Киши- 
лик жамияти учун бунинг аҳамияти беба- 
ҳодир. Маълумки, Миср университетлари 
дунёдаги барча мусулмонлар учун очиқдир. 
Масалан, биргина машҳур Ал-Азҳар уни- 
верситетида ҳозиргача йигирма мингдан 
ортиқ хорижлик талаба таҳсил кўрган.

Ал-Азҳарнинг бош имоми, доктор Муҳам- 
мад Саййид Тантовий, университет олимла- 
ри, вақф ишлари вазирлиги ва бошқа диний 
ташкилотлар Исломнинг асл табиатини ом- 
мага тўғри тушунтиришда кучларни бирлаш-

тириб, ҳаракат қиладилар, деб таъкидлади. 
Анжуманда дунёнинг 65 мамлакатидан ва- 
киллар иштирок этди.

Саййид Иброҳим 
кўргазмаси

Париж шаҳридаги Миср маданият марка- 
зида таниқли хаттот Саййид Иброҳим асар- 
ларининг кўргазмаси муваффақият билан на- 
мойиш этилмокда. Мисрнинг маданият иш- 
лари бўйича Париждаги маслаҳатчиси Хани 
Хелолнинг айтишича, бу кўргазма «Мисрда 
Рамазон тунлари» номи остида ўтказилган 
тадбирларнинг бир қисми бўлди, холос. Бу 
тадбирлар чоғи Ислом ҳақида суҳбатлар, му- 
саввирлар ва хонандалар билан учрашувлар 
уюштирилгани яхши бўлди.

Фаранг томошабинлари Аллоҳ таолога ис- 
ломий ёзув санъати воситасида тавалло эт- 
ган хаттот асарларидаги ёруғликни, гўзал 
тартибни юксак баҳоладилар.

Кўргазма Париж марказидаги Араб Дунёси 
институтида ҳам намойиш этиладиган бўлди.

Италия элчиси 
мусулмон бўлди

«Франс-пресс» агентли- 
гининг хабар беришича, 
Италиянинг Саудия Ара- 
бистонидаги элчиси Торка- 
то Кардейлли Ислом дини- 
ни қабул қилди. Италия эл- 
чихонасидан ҳам шундай 
хабар тарқатилган. Торка- 
то Кардейлли Қуръони ка- 
римни, Исломга оид бошқа 

манбаларни кўп ўқиб-ўргангандан сўнг шун- 
дай қарорга келди ва шу йилги Рамазон ара- 
фасида, 15 ноябр куни шаҳодат калимала- 
рини айтди. У Саудия Арабистонидаги бошқа 
давлатлар элчилари орасида Исломни қабул 
қилган биринчи элчидир.

Торкато Кардейлли 59 ёшда, икки фар- 
занднинг отаси, араб тилини яхши билади. 
Ўттиз тўрт йилдан бери халқаро дипломатия 
соҳасида ишлайди.

Ислом даъвати қароргоҳининг дирек- 
тори шайх Нуҳ ибн Носирнинг айтишича, 
ҳозир Италияда беш юз мингдан ортиқ му- 
сулмонлар яшайди. Мамлакатда тўрт 
мингдан ортиқ масжид ишлаб турибди.

Бундан аввал 1994-1995 йиллари Ита- 
лиянинг Саудия Арабистонидаги элчиси 
бўлиб ишлаб кетган Марио Скйалойа ҳам 
Исломга кирган эди. Эндиликда у Италия 
Мусулмонлар лигасига етакчилик қиляпти.

Уилл Смит қарори

Амриқолик машҳур 
киноактёр ва хонанда 
Уилл Смит Исломни 
қабул қилди. АҚШдаги 
мусулмонлар жамоала- 
ри етакчилари уни бун- 
дай қарори билан таб- 
рикладилар. Уилл Смит 
янги суратга олинган 
филмда машҳур боксчи 

Муҳаммад Али ролини ижро этган эди.
Уилл машҳур бокчси ҳаётини ўрганар 

экан, Ислом ҳақида кўп ўйга толар эди, деб 
таъкидлашади киноактёрнинг дўстлари. 
Энди эса у мусулмон бўлиб ҳаётда олға 
интилиш истаги билан ёнмоқда.

Шимолий Амриқо мусулмонлари уюш- 
маси директори Софйан Заккут Уиллнинг 
Исломни қабул қилганини эшитиб, қувон- 
чини бундай изҳор этди: «Муҳаммад Али 
мамлакатимиз мусулмонлари орасида энг 
яхши намуналардан биридир. У динимиз- 
нинг толмас даъватчисидир. Энди Уилл 
Смит ҳам унинг ишини давом эттира олса, 
ниҳоятда зўр бўларди! Ислом тинчлик ди- 
нидир ва агар Муҳаммад Али ва Уилл 
Смит сингари олижаноб кишилар Ислом 
ҳақиқатини одамларга етказа олишса, қан-

Интернет
материаллари

асосида
тайёрпанди.

дай яхши бўлар эди.

АШ1Шш гр. •" ■ 1

ИМОМ ҒАЗЗОЛИИНИНГ 
ВАФОТИ

Ҳижрий 1111 йил 14-жумодил аввал, душан- 
ба. Умрининг асосий қисмини илмга ва таълим- 
гарбияга бағишлаган Имом Ғаззолий қар галги- 
дек тунни тоат-ибодат билан ўтказдилар. Субҳ 
вақти киргач, таҳорат янгилаб, бомдод намози- 
ни адо қилдилар. Сўнгра ўзларига кафан тайёр- 
лаб беришларини сўрадилар. Кафанни ўпиб, юз- 
кўзларига сурдилар ва бошларига қўйган \олда:

— Эй Парвардигорим! Амрингга мунтазир- 
ман, — деб хоналарига кириб кетдилар. Ҳуж- 
раларида ҳар галгидан кўпроқ қолганларидан 
хавотирланган мухлислари ичкарига киришса, 
Имом Ғаззолий юзларини қиблага қаратган 
ҳолда жон таслим қилган эканлар.

Имом Ғаззолий ҳазратларини васиятларига 
биноан Шайх Абу Бакр ан-Нассаж (қ.с.) қабр- 
га қўйди. Шайх қабрдан чиққанида ранги ўчган 
ва жуда қўрқиб кетган эди. Сабаби сўралганида 
жавоб беришдан бош тортди. Ҳеч кимга айтмас- 
ликка сўз берилгач, айгишга мажбур бўлди.

— Ҳазратни қабрга қўйганимда қибла томон- 
дан ўнг қўл чиқиб келди ва сокин овоз билан: 
«Муҳаммад Ғаззолийнинг қўлини саййидул- 
мурсалийн Муҳаммад алайҳиссаломнинг қўлла- 
ри устига қўйинг!» дейилди. Мен ушбу топши- 
риқни бажариб, қабрдан чиқдим. Кўрқиб кет- 
ганимнинг боиси шудир.

Саййид Мустафо Бакрий (қ.с.) ҳикоя қила-
ди:

— Мен Мадинаи Мунавварада Масжидун На- 
бавийнинг хизматкори эдим. Ҳар кеча тушимда 
Пайғамбаримизни (с.а.в.) кўрар эдим. Доимота- 
бассум қилганлари учун, вазифамни аъло бажа- 
рибман, деб хурсанд бўлардим. Бир кеча у зотни 
хафа кўрдим. Пайғамбаримиз (с.а.в.) менга юз- 
ланиб: «Эй Мусгафо, сиз сира хафа бўлмаиг! Хиз- 
матингизда бир қусур йўқ, фақаг уммагимнинг 
олимларидан мснинг исмимда бўлган бир зот ва- 
фот этди, шунинг учун хафаман!» дедилар. Сўнгра 
маълум бўлдики, шу куни Имом Ғаззолий \аз- 
ратлари вафот этган эканлар.

Фатҳиддин МАНСУР
таржимаси

Ҳамроқул АСҚАР

Алло\ зикридадир
\ар лаҳза дилим, 

Шул боис қурқитмас
мени \еч ўлим. 

Тилимга танмаҳрам
шукр каломи,

Сабру қаноатга
фарзанддир элим 

Қон ила жонларга
сингигани шул — 

Таъзимга талашар
ҳар икки қўлим. 

Аллоҳ фазли ила
вайрона обод,

Энг ғариб боғлар ҳам
кўрингай сўлим. 

Денгизим томирин
қирқма, эй ғаддор, 

Жой-жойида турсин
саҳройу чўлим. 

Чўлтоқ сафсатангни
бас қил, эй воиз,

Узимга аёндир
ўзимнинг феълим.

Дунё бозоридан
қайтмоқдадирмиз, 

Юкларнинг зўридан
қайишган белим.

Ҳаёт бу илмдир
бош-охири йўқ, 

Умрим шу китобдан
кичик бир бўлим. 

Болишим остида
Машраб девони, 

Яссавий бобомдан
олганман таълим. 

Иўлдаман, кимларга
йўлдош бўлмадим, 

Охири қошингга
қайтдим-ку, гулим.

Аллоҳ зикридадир ҳар лаҳза дилим

Гоҳида бўлади оч қолган пайтим,
Шу чоғлар тозарар ёзган ҳар байтим. 
Ҳаром луқмалардан сақланиб, топган 
Ҳалол қотган ноним менинг ҳайитим.

Бир дўстим кўп қиммаг тошим бор дейди, 
Яна кўп ақллик бошим бор дейди.
Кун бўйи далада тер тўккан деҳқон 
Кел дейди, бир коса ошим бор дейди.

Баъзи отлиқлардан афзал пиёда, 
Нафси тўқлар билан дунё зиёда.
Кўзи очлар билан чиқишмас кўнгил, 
Шулардан сақласин ўтар дунёда.

Очиғи, нотўғри кўп цшларимиз, 
Бевақт тўкилмоқда соғ тишларимиз, 
Ерни пайҳон қилдик, осмон ҳам зада, 
Ёзга ўхшаб қолди куз, қишларимиз.

Қай бир зотнинг шукри, ибодаги бор, 
Ҳар икки дунёда саодати бор.
Улуғ мартабага бўлгай мушарраф, 
Унинг ўз офтоби, самовати бор.

Бу дунёнинг давлати кўринмас ҳеч кўзимга, 
Ўзимдан сал кетгандим, яна қайтдим ўзимга. 
Ўзимдан ҳам уялиб юрибман-ку, азизим,
Шу тупроқни қизғанма, қўл узатма бўзимга.

Виждонимни поклаб ой қилиб бергин, 
Нафсимни жиловлаб той қилиб бергин. 
Майли, кўз ёшларим ичимга оқсин, 
Сўнгра юрагимдан жой қилиб бергин.

№мШаММ1№

Отахон САФАР ўғли БОҚОНИЙ,
Челак туманидаги 
«Имом Бухорий» 

мажмуаси ходими

Тарбияси 
яхши бўлса

Ота-она хизматидан толмайди 
Тарбияси яхши булса фарзанднинг. 
Ёмон гапни ҳеч қулоққа олмайди 
Тарбияси яхши бўлса фарзанднинг.

Ожизларни суриб қўймас нарига, 
Тенгтуради инсонларнинг барига. 
«Қариялар уйи» тўлмас қарига, 
Тарбияси яхши бўлса фарзанднинг.

Темур бобом, Мир Алишер, Улуғбек, 
Ал-Бухорий, ал-Фарғоний, Бобурдек, 
Дунё бўйлаб довруғ таратар ўзбек 
Тарбияси яхши бўлса фарзанднинг.

Ватанини ғанимларга сотмайди,
Ўз халқига милтиқдан ўқ отмайди. 
Адашмайди, гуноҳларга ботмайди, 
Тарбияси яхши бўлса фарзанднинг.

Ёмон асли ўз-ўзига жабрда, 
Яхшиларнинг фазилати сабрда,
Ота-она тинч ётади қабрда 
Тарбияси яхши бўлса фарзанднинг.

Ғийбат қилмас, қилмас туҳмат, хиёнат, 
Қалбда имон, тақво, дину диёнат. 
Уялтирмас келса вақти қиёмат, 
Тарбияси яхши бўлса фарзанднинг.

Умида АБДУАЗИМОВА

Тушундим кенг дунёни

Ота юртим
Она гўшам, ота юртим, 
сени таниб, олға юрдим.
Бир қирғоқда қолган хасдек 
беҳол-бежон этмагин.

Танамда бесарамжон ишқ - 
қувонч-ғамга қоришиқ.
Сени йиғлаб, кулиб топдим, 
унут ташлаб кетмагин.

Сени азиз сақдагайман 
кўзларим қаросида.
Сен дилимни тарк айлаб, 
қўйма йўл аросида.

Ишонч билан босган ҳар бир 
қадамим сен туфайли.
Хуш бўйинг-ла ўтган ҳар бир 
хуш дамим сен туфайли.

Фақат сенга орқа қилиб 
тушундим кенгдунёни.
Ошно эттинг дилимга эрк, 
йўлимда нур-зиёни.

Она гўшам, ота юртим, 
Ишқинг дилдан кетмасин. 
Аллоҳ бизни дўстларга зор, 
душманга хор этмасин...

Ўзингга шукр
Ўзинг бергандинг, Аллоҳ, 
Ўзинг қайтариб олдинг. 
Ўзингдан сабру паноҳ - 
Магфиратингга олгин!

Дуога очиб қўлим, 
Дейман, ўзинг бер йўлим! 
Ҳаёт қанча беором 
Бўлса, шунчалар сўлим!

Келажак кунларимда 
қувониб яшай, Аллоҳ. 
Меҳру марҳаматингга 
Суяниб яшай, Аллоҳ.

Ҳамроҳим эрур мангу 
Эзгу ўй-фикр, Аллоҳ! 
Бу дунёда не топсам, 
Ўзингга шукр, Аллоҳ..

Ният
Қабристонда ётар одамлар 
Кундузларни алишиб тунга. 
Келмадилар, йўқ, келтирдилар 
одамларни одамлар бунга.

Ғами йўқдир кимнинг дунёда, 
Ками йўқдир қайси жонзотнинг? 
Кундан-кунга савол зиёда,
Дилда дарди шоду ношоднинг.

Чидаймиз-да, қучмасин армон 
Иссиқ-совуқ кунда - кузакда. 
Ҳар дақиқа бизни қувнатсин, 
Умид гули унсин юракда.

Ғаниматдир осмон, ойимиз, 
Ҳатто ичиб турган чойимиз. 
Кўмсин ёруғ оламни буткул 
Кўнгил меҳри - тошқин

сойимиз.

Улгурамиз ҳамишалик зор, 
Интиқ кутар маконимизга. 
Бахт-омонлик тилайлик токи 
Эзгулик ёр имконимизга.

Моилроупнахруламолари ^
VII асрда^Қутайба ибн Муслим раҳматул- 

лоҳу алайҳ Ўрта Осиёга, аниқроғи, Моваро- 
уннаҳрга Исломни олиб келди. Бу диёрдан 
улуғ муҳаддислар, фақиҳлар етишиб чиқди.

V III асрнинг охири IX асрнинг бошлари- 
да Бухоро ва Самарқанд шаҳарларида ҳана- 
фийа мазҳаби таълимоти асосида Моваро- 
уннаҳр фиқҳ мактаби вужудга келди. Мова- 
роуннаҳрлик фақиҳлар теран билимлари ва 
қимматли асарлари билан Ислом дунёсида 
катта шуҳрат қозондилар.

Маҳмуд улардан Ҳалабда қолишларини ил- 
тимос қилиб, чоиар орқали нома жунатади. 
Чонар номани олиб келганида Фогима уйда 
ёлғиз эди. Шу туфайли элчини қабул қил- 
майди.

Ҳукмдор кейинги сафар бир аёлни элчи 
қилиб жўнатади. Аёл номани Фотимага кел- 
тириб беради. Фотима эри Косоний билан 
номани ўқиб кўргач, ҳукмдор райини қай- 
тара олишмайди. Ҳапабда тоФогима вафоти- 
гача яшаб қолишади.

АЛОУДИН АБУ БАКР АМОСОНИЙ
Қорахонийлар даврида (XII 

аср) яшаб ижод қилган ана 
шундай буюк фақиҳлардан 
бири Алоуддин Абу Бакр ибн 
Масъуд ибн Аҳмад ал-Косо- 
нийдир. Бу даврда Мовароун- 
наҳрда шофеъийлар билан 
ҳанафийлар ўртасида муноза- 
ра кучайган эди.

Алоуддин ал-Косоний усто- 
зи Алоуддин Абу Бакр ас-Са- 
марқандийнинг «Туҳфатул 
фуқаҳо» асарини шарҳтаб «Ба- 
дойиъ ас-Санойиъ фи тартиб 
аш-Шавофиъ»ни ёзади ва усто- 
зига тақдим этади. Устоз жуда 
мамнун бўлиб. қизи Фотимани 
Косонийга гурмушга берэди. Ат- 
Косоний ёзган шарҳ маҳр ўрни- 
га ўтади.

Аввал-бошда устоз Алоуддин ас-Самар- 
қандий ва унинг қизи Фотима томонидан 
имзоланган фатволар чиққан бўлса, Косо- 
ний уйланганларидан кейин учовлари имзо- 
лаган фатволар чиқа бошлайди.

Отаси Муҳаммад Фотимани ёшлигиданоқ 
илмга қизиқтиради, кейинчалик эса буюк 
фақиҳа бўлиб етишади. У отасининг «Туҳфа- 
тул фуқаҳо» асарини ёддан билган. Манба- 
ларда келишича, Фотима ўзи ҳам отасининг 
асарлари каби бир нечта асарлар ёзган. Таас- 
суфки, улардан бирортаси бизгача етиб кел- 
ган эмас.

Ал-Косоний ҳазратлари умр йўлдоши би- 
лан Ҳалаб шаҳрига бориб, у ерда бир неча 
йил яшайдилар. Маълум вақт ўтгандан ке- 
йин икковлари Мовароуннаҳрга қайтмоқчи 
бўлишади. Лекин Ҳалаб ҳукмдори Нуриддин

Фотима умр йўлдоши Косо- 
нийдан олдин вафот этади. 
Ҳалабдаги «Мақоми Иброҳим 
Халил» деган жойга дафн эти- 
лади.

Абу Бакр ал-Косоний хо- 
тинларининг вафотидан кейин 
Кўняга борадилар. Кўняда сал- 
жуқийлардан Масъуд I саро- 
йида бўладилар. У ердан Она- 
дўлига ўтиб, дарс берадилар. 
Бироқ маҳаллий олимлар билан 
ҳукмдор Қилич Арслон ораси- 
да тортишувлар бўлади. Бу нар- 
са ҳукмдорга ёқмайди. Шундан 
кейин Косоний билан Қилич 
Арслон орасига совуқшк туша- 
ди. Шу сабаб Косоний яна 
Ҳалабга қайтиб, ҳукмдор Ну- 

риддин Маҳмуднинг илтимоси ва кўрсатма- 
сига биноан ал-Ҳалавия мадрасасида дарс бе- 
радилар. Умрларининг охиригача ўша ерда 
қоладилар.

Манбаларга кўра, буюк сунний фақиҳи 
ҳижрий 578 (мил. 1191) йили Ҳалабда вафот 
этадилар. Жуфти ҳалоллари Фотиманинг мар- 
қади ёнига дафн этиладилар.

Ал-Косонийнинг бизгача «Шариат тарти- 
бидаги ажойиб санъатлар» номли асарлари 
етиб келган. Бу ҳанафий фиқҳига оид асар- 
лар орасида энг ишонарлилардан ҳисобла- 
нади. Шунингдек, Косоний илми калом со- 
ҳасига оид «Ас-Султон ал-Мубин фи усул ад- 
дин» номли асар ҳам ёзганлар.

Албатта, бундай улуғ боболарнинг бугун- 
ги авлодлари уларга муносиб издошлар 
бўлмоғи керак.

Толибжон НИЗОМОВ

Расулуллоҳнинг (с.а.в) 
олтин ҳадялари

Анас розийаллоҳу анҳу ривоят қилади: «Бир 
куни Расули Акрам соллаллоҳу алайҳи ва саллам 
бир аъробийнинг ёнидан ўтаётиб, намоздан сўнг 
пичирлаб шундай дуо қилаётганини эшитдилар
(мазмуни):

«Эй кўзлар кўрмайдиган, ақллар идрок қилол- 
майдиган, васфчилар васф этолмайдиган, ҳечбир 
воқеа-ҳодисаўзгартира билмайдиган, офатлардан 
қўрқмайдиган, тоғларнинг оғирликларини, денгиз 
сувларинингўлчовини, ёмғир томчиларию дарахт 
япроқларининг сон-саноғини, кеча ва кундуздаги 
нарсалар ҳисобини билгувчи Зот! Осмон юксак- 
лигию Ернинг тубиҳам, денгиз тагию тоғнингқаъри 
ҳам -  ҳеч бир нарса Сендан пинҳон эмас. Умрим- 
нинг поёнини унинг энг яхшиси, ишларимнинг охи- 
рини уларнинг энг яхшиси қилгин ва сенга йўлиқа- 
жак куним ҳам кунларимнинг энг яхшиси бўлсин».

Расулуллоҳ соллаллоҳу алайҳи ва саллам ас- 
ҳобларидан бирига ўша киши ёнида қолиб, ибо- 
датини тугатгач, уни ҳузурларига олиб боришни 
буюрдилар. Кўп ўтмай аъробий Расуллуоҳ сол 
лаллоҳу алайҳи ва саллам ҳузурларида ҳозир 
бўлди. Шунда Пайғамбаримиз соллалоҳу алайҳи 
ва саллам ўзларига ҳадя қилинган олтинларни 
унга бердилар ва сўрадилар:

-Эй аъробий, қаерликсан?
- Мен Бани Омир ибн Сасаъ қабиласиданман, 

эй Расулуллоҳ!
- Бу олтинларни сенга нима учун берганимни 

биласанми?
- Ё Расулуллоҳ, орамиздаги биродарлик 

ришталари янада мустаҳкамланиши учун бер- 
гандирсиз.

- Шубҳасиз, биродарлик ҳаққи буюк. Аммо мен 
бу олтинларни Аллоҳ таолога гўзал дуо қилганинг 
учун бердим, - дея марҳамат этдилар Расулуллоҳ 
соллаллоҳу алайҳи ва саллам.

Аллоҳим, 
бизни кечиргин

Абу Саид розийаллоҳу анҳунинг озод этган 
қули Асид ривоят қилади:

«Умар ибн Хаттоб розийаллоҳу анҳу хуфтон 
намозидан кейин масжидни кўздан кечирар ва на- 
моз ўқимаётганларни кўрса, ташқарига чиқариб 
юборар эди.

Бир куни саҳобалардан Убай ибн Каъб розийал- 
лоҳу анҳу ва яна бир неча киши ёнидан ўтаётиб:

- Улар ким? - дея сўради.
- Эй амирал мўминин, булар сизнинг дўстла- 

рингиз, - деб жавоб берди Убай ибн Каъб.

"!с1о> 312001 11 2уЦ^1) ------- --....................

- Намоз тугади, бу ерда нима ишингиз бор?
- Ўтирибмиз, Аллоҳни зикр этмоқдамиз, эй 

амирал мўминин.
Шунда Умар уларнинг ёнидан жой олди. Ўтир- 

ганлардан бирига:
- Бошла! - деди».
Абу Саиддавом этиб, айтади:
«Умар уларни бирма-бир зикр эттиргач, навбат- 

ни менга берди. Мен унинг ёнида ўтирган эдим.
-  Қани, бошлагин, — деди. Аммо унинг ҳайба- 

тидан тилим тутилди ва бир оғиз сўз айта билма- 
дим. У менга қараб:

-  «Аллоҳим! Бизни кечиргин, Аплоҳим! Бизни 
мағфират қил!» дея олмайсанми? — деди.

Сўнг ўзи дуо қила бошлади. Аллоҳга қасам 
ичиб айтаманки, жамоат ичида ундан кўп йиғла- 
ган киши бўлмади. Кейин:

-  Шу ерда (Бас, етар)! — деди. Жамоат ҳам 
тарқалди».

Дуонинг хосияти
Анас розийаллоҳу анҳу ривоят қилади:
«Расули Акрам соллаллоҳу алайҳи ва саллам 

бир хаста кишининг олдига борадилар У одам 
касаллиги туфайли, патлари юлинган қуш каби, 
ночор ҳолатда эди. Пайғамбаримиз соллаллоҳу 
алайҳи ва саллам ундан:

- Сенинг Аллоҳ таолодан қандай тилагинг бор?
- деб сўрадилар.

- Мен ҳар доим «Аллоҳим, агарда менга охи- 
ратда жазо бермоқчи бўлсанг, уни охиратга қол- 
дирмай, шу дунёда бергин», деб дуо қилар эдим,
- деди касал киши.

- Сен нима учун «Аплоҳим! Бизга бу дунёда 
ҳам, охиратда ҳам яхшилик бер ва бизни жаҳан- 
нам азобидан қутқаргин», деб дуо этмадинг? - 
дея Расулуллоҳ соллаллоҳу алайҳи ва саллам 
савол қилдилар.

Сўнгра ҳалиги киши Расули Акрам соллаллоҳу 
алайҳи ва саллам ўргатганларидек дуо қила бош- 
лади. Аллоҳ таоло унга шифо берди.

«Ҳаёг-ус саҳоба» 
китобидан

Устизларимиз

Устоз АБДУЛАЗИЗ ҚОРИ ота: ДАРС БИПА, 
ТАКРОРИ МИНГТА БЎАСИН

Устоз Лбдулазиз қори ота юз ёшпи қоралаб қолдилар. Бутуп умрла- 
рини Аллоҳ таолонинг китобини ўрганиш ва бошқаларга ўргатиш ишига 
батшлаган бу инсоннинг ҳаёт йўли биз учун ибратяарга тўладир. Ўн 
беш ёшларида қори бўлган отахон, мана, 80 йилдан ошибдики, Ал/юҳнинг 
муқаддас каломипи қшбларида ардоқлаб юрибдилар.

Рамазоннинг серфайз кунларидан бирида биз — Зоҳиджон қори дом- 
ла, ёзувчи Эркин Малик ва камииа учовлон Абдулазиз қори отанинг 
зиёралиарига бордик. Ниятимиз у киши билан илм, устозлар ҳақида 
суҳбатлашиш, дуоларини олиш эди. Қори ота сўзни ота-оналари, азиз 
устозларини хотирлашдан бошладилар.

— Туғилган жойимиз Аиди- 
жон ша\ри. Ўша ерда ўсиб-ул- 
ғайдим, қори бўлдим. Огамиз- 
нинг оталари Шомирза \ожи 
олим одам бўлганлар. Отамиз 
Мулла Маҳмуд домла \ам Бу- 
хорода ўқиганлар.

Бувимни эса Марям \ожи 
она дейишарди. Бобом ва бу- 
вимлар \ажга бориб, кўп йил- 
лар Маккада яшаб қолишган 
экан. Мен туғилганимда ра\- 
матлик бувимиз суюнганлари- 
дан Маккадан Андижонга кел- 
ганлар. Онамни эса Нозикхон 
ая деб чақиришарди. Биз фар- 
зандлар олти ўғил, уч қиз эдик. 
Алло\ ра\мат қилсин, ота-она- 
миз бизга ме\рибон, таълим- 
тарбия олишимиз учун ғамхўр 
эдилар. Тўнгич акамизҳам му- 
раттаб қори бўлганлар. Исти- 
қоматлари Қўқонда бўлган, ун- 
дан кейин Бухорода яшаган- 
лар. Бухоролик машҳур Асвад 
Махсум домла деган олим ол- 
динроқ у кишига устозлик 
қилганлар. Советлар Бухорони 
қамалга олиб, бомбардимон 
қилишган 1922 йили хасталик- 
ка чалиниб, оламдан ўтганлар. 
Хунрезликни қарангки, ша\ар 
босиб олингач, истилочилар 
беш юз нафардан ортиқ катта 
олиму қори, мударрис одам- 
ларни Когонга олиб чиқиб,

сўйганлар. Асвад Махсум дом- 
ла четга чиқиб кетган эканлар. 
Кейинчалик менга устозлик 
қилган Рўзи қори домла эса 
асир тушганлар. Кўзларини 
боғлаб, кундага олиб чиқиш- 
ганида, домланинг истилочи- 
ларга аралашиб-ёрдамлашиб 
юрган бир шогирдлари у ки- 
шини таниб қолади. Шунда у: 
«Бу одам бир чакана савдогар, 
англашилмовчилик билан ара- 
лашиб қопти», деб домлани 
ўзининг бўлмасига олиб бора- 
ди. Сўнгра яширинча қочириб 
юборади. Устознинг \урматини 
қилган-да.

Шундан кейин Рўзи қори 
домла Андижонга келадилар. 
Биз \ам у кишининг қўллари- 
да уқиб, қори бўлганмиз. Домла 
ўшанда арабу ажамда маш\ур 
уламолардан бири эдилар.

Советлар даврининг даст- 
лабки 4-5 йили тинчликда утди. 
Бу йиллари Рўзи қори домла 
жуда кўп талабаларга сабоқ бе- 
ришни бошлаган эдилар. Ке- 
йинчалик, ер исло\оти, қулоқ 
тугатиш деб ҳар хил зўравон- 
ликлар бирин-кетин ёпирилди. 
Жамиятда да\рийлик хуружла- 
ри авжга чиқа бошлагач, илм- 
ли инсонлар энди Шарқий 
Туркистонга, Қашқарга \ижрат 
қила бошлашди. Қисқача айт-

ганда, ўша йиллари Афғонис- 
тон, Ғўлжа, Қашқар, Қозоғис- 
тоннинг Хитой билан чегара- 
дош ҳудудларига жуда кўп 
ўзбеклар кўчиб борган эдилар.

Рўзи қори домла, у киши- 
дан кейин биз \ам Қашқарга 
кўчиб, яна илм та\силига бе- 
рилдик. Маҳаллий уйғурлар биз 
мухожир ўзбеоарни жуда илиқ 
кутиболишди. Бирлари уйини 
берди, бирлари кийимини. 
Хуллас, тезда ўзимизни ўнглаб 
олишимизга ҳартомонлама кў- 
мак беришди. Худди мадинапик 
ансорлар маккалик мухожир- 
ларга қилган муомаладек муо- 
мала кўрдик. Натижада тез ора- 
да худди туғилган жойимизда- 
ги каби бир муҳитда яшаётган- 
дай бўлдик. Совет \укумати Хи- 
тойдан қочоқтарни қайтариш- 
ни сўради. Аммо улар биздан 
ҳимоя истаб келганларни маж- 
буран қайтаролмаймиз, деб 
бунга рози бўлишмади. Шундай 
қилиб, салкам қирқ йил Қаш- 
қарда яшадик.

— Бу одамларнинг гуноҳи 
диндор бўлганимиди? — деб 
сўраймиз қори отанинг сўзла- 
рини бўлиб.

— Йўқ, фақатгина диндор, 
художўйлиги эмас. Савдогар- 
лар, ишбилармонлар, олим- 
лар, умуман, сизларга ўхшаган

«кўзи очиқ» маърифатли одам- 
ларнинг„ҳаммасини советлар 
ҳукумати ўзига душман билар 
эди.

Хуллас, 1959 йили юртга 
қайтиб келганмиз. Ўшанда ҳам 
анча оғир йиллар, Тошкент- 
нинг биз келиб ўрнашган мана 
шу Эски Жўва атрофлари ҳали 
шаҳар тусини олмаган эди. 
Озиқ-овқат топилмас, борла- 
ри ҳам жуда қиммат, қаҳатчи- 
ликка ўхшаш бир ҳолат ҳукм 
сурар эди.

Динга, диндорларга муно- 
сабат унчалик ўзгармаган эди. 
Умуман, Аллоҳга шукр қилиб, 
айтмоқчиманки, бугуннинг 
қадрига етишимиз керак. Қа- 
ранг, эндиги ёшларга илм 
олишлари учун қандай кенг 
имкониятлар бор-а.

Ҳар ибодатдан сўнг Аллоҳ 
таолога кўп-кўп истиғфор айт- 
сак, эл-юртимиз тинчлигини 
сўраб тинимсиз дуо-илтижолар 
қилсак, яхши бўлади. Раҳмат- 
лик устозларимиз бир насиҳат- 
ни тез-тез такрор қилишарди: 
«Бу дунёда энг сўнгги — бир 
мартагина дуо қилиш имко- 
нинг қолган бўлсаҳам, подшоҳ 
ҳаққига яхши дуо қилгин. Чун- 
ки подшоҳ яхши бўлса, унинг 
хайру баракотидан энг аввало, 
эл-юрт баҳраманд бўлади». 
Айни насиҳатга бугун биз ҳам 
якдил бўлиб амал қилишимиз 
зарур. Бунда кўп савоб бор. Дав- 
римизга шукр қилсак, ҳалол 
юрсак, ҳалол турсак, иншаал- 
лоҳ, бизга берилган бу неъмат- 
лар янада зиёда бўлади.

Устозларни ҳам яхши кун- 
ларда бир-бир хотирлаш қан- 
чалик хайрли иш...

Андижонда яшаб ўтган кат- 
та мударрислардан Муҳиддин 
махсум домла Саиджалол қози 
домла ўғиллари, Абдукарим 
ҳожи домла ва бошқаларнинг 
ҳаёти бизлар учун кўп ибратли 
бўлган.

Илк устозим 
Рўзи қори дом- 
ла йигирманчи 
йиллар бошла- 
рида Бухородан 
Андижонга кел- 
ганлар. Халқ у 
кишини эъзоз- 
лаб, Мирко- 
милбойнинг қо- 
рихонасига бош 
мударрис этиб 
сайлаган. Шунда 
мен 12—13 ёш- Ц  
ларда бўлганман. ,
Дадам раҳматли мени Рўзи 
қори домла ҳузурига — қори- 
хонага олиб борганлар. Икки 
йил ўқиб, 15 ёшимда қори 
бўлганман. Дастлабки йиллар 
совет ҳам дин ишларига дахл 
қилмаган, мадрасалар, қори- 
хоналар ишлаб турган. Кейин- 
чалик, Қуръонни ўргансин-у, 
бошқаларга дарс ўтмасин, бун- 
дай ёшдагилар ўқисин, ундай 
ёшдагилар ўқимасин, дея бош- 
лади. Уч-тўрт йил ўтиб эса 
қорихоналарни ёпиб қўйди. Та- 
лабалар бир неча гуруҳларга 
бўлиниб, ҳар жой-ҳар жойда, 
бойроқ диндор одамларнинг 
уйларида дарс ўқийдиган 
бўлишди. Бора-бора бу ишлар- 
ни ҳам таъқиқлашди. Қори 
домламизни эса қамадилар. Бу 
воқеа адашмасам, 1927 йили 
бўлган. Бойларнинг мусодара 
қилинган ҳовлиларига, ертўла- 
ларга қамашар эди. Ўқишимиз 
тўхтаб қолди. Минг-минглаб 
оддий одамлар, қори домлани 
нега қамашди, деб норози 
бўлиб чиқишган ўшанда. Кузга 
бориб, домла қамоқдан чиқиб, 
бизникида, яна бошқа жойлар- 
да яшириниб юрдилар. Охири 
Қашқарга ҳижрат қилинди.

Домламиз Қашқарда ҳам 
қорихона очдилар. Муҳиддин 
махсум домланинг дарсхонаси 
ҳам бизга яқин жойда эди. У 
кишидан ҳам дарс олганман.

Илм истовчилар бу ерда ҳам 
шунчалик кўп эдики, Рўзи 
қори домла кечаю кундуз дарс 
ўтишга мажбур бўлар, ҳафта- 
сига бир марта уйларига борар, 
бошқа пайт мударрисликдан 
бўшамас эдилар.

Ҳар ўн нафар талабага бит- 
та китобдан бир мавзудаги 
дарсни мутолаа қилдирарди- 
лар. Баъзан катта гуруҳларда 
талабалар 20—30 нафар бўлиб 
кетарди. Бир гуруҳдарс ўтиб, 
чиқса, шу заҳоти иккинчи гу- 
руҳга дарс бошланар эди.

Ўша йиллари мударрислар 
тез-тез айтиб турадиган бир 
ҳикмат бор эди: «Аддарсу ҳар- 
фун, аттакрору алфун» яъни, 
«Бир марта дарс олсанг, минг 
марта такрор қил». Рўзи қори 
домла ҳам биз шогирдлардан 
шу қоидага риоя этишимизни 
талаб қилардилар.

Қуръон ўргатишда домла- 
нинг ўнлаб халфаси - ёрдам- 
чиси бўларди. Андижонлик Ни- 
шон қори, қашқарлик Қодир- 
жон қорилар шундай ёрдамчи- 
лардан эди.

Қашқарни «Шарқий Тур- 
кистоннинг Бухороси» деб ата- 
шарди.

(Давоми келгуси сонда)

Абдул ЖАЛИЛ
ёзиб олди.

дан фарқли ўлароқ, Парварди- 
горининг поклигига ҳам ақлан, 
ҳам қалбан иқрор бўлган ҳолда 
тасбеҳайтади. Зеро, бандаси- 
дан исталган нарсалардан 
бири ҳам шу аслида.

Таҳмид. Аллоҳ таолога 
ҳамд-мақтов айтиш, «алҳамду- 
лиллаҳ» дейишдир. Аллоҳ та- 
оло бандаларига ҳисобини Ўзи- 
дан бошқа ҳеч ким билмайди- 
ган даражада неъматлар бер- 
ди, уларнинг тана аъзоларини 
Ўзига итоат этишга, фарзлари- 
ни бажаришга яроқли қилиб 
қўйди, ризқпарини тақсим этди, 
ҳаёт неъматларидан баҳра-

БУЮК УЧ КАЛОМ
Аллоҳ таоло инсонга тилни 

бериб, уни ер юзидаги бошқа 
жонзотлардан ажратди, тилига 
зикрни бериб, фазлини янада 
юқори кўтарди. Бу неъмат ила 
банда ҳеч бир куч ишлатмас- 
дан, қийналмасдан, буюк-буюк 
савоблар қозона олади, устига 
ёгилиб келаётган балоларни 
даф этади, билган-билмаган 
душманларидан омонлик топа- 
ди, Аллоҳнинг марҳаматига 
ноил бўлади.

Тасбеҳ, яъни, «субҳанал- 
лоҳ» дейиш Аллоҳ таолонинг 
барча нуқсон ва камчиликлар- 
дан поклигига иқрор бўлиш- 
дир.

Субҳаналлоҳ... Еру само ва 
улардаги бор нарсалар Аплоҳ 
таолони ёд этади. Осмондаги 
фаришталар, фалакларда су- 
зиб юрган юлдуз-сайёралар, 
ёғаётган ёмғир, гулдураётган 
момоқалдироқ, унаётган гиёҳ- 
лар. ўзани сари узанган дарё- 
лар, қушлар, балиқлар, ваҳ- 
шийлар, ҳашоратлар... ҳамма- 
ҳаммаси Аллоҳ таолони зикр 
этади. Мўмин банда эса, улар-

манд қилди ва бандаларини 
абадий неъматга чорлади. Ле- 
кин берганлари учун ҳақ сўра- 
мади. Аввалу охирда Рабби- 
мизга ҳамду санолар бўлсин. 
Ёлғиз Аллоҳ мақтовга, ҳамду 
санога лойиқ зотдир.

«Аллоҳ таоло бандасига 
бир неъмат берганида алҳам- 
дулиллаҳдеса, (шу айтганига) 
олган савоби етишган неъма- 
тидан афзалдир», дейилади 
ҳадиси шарифда.

Такбир. Улуғлаш дегани 
бўлиб, Аллоҳ субҳанаҳу ва та- 
олони улуғлашнинг тилдаги 
ифодаси «Аллоҳу акбар» ка- 
лимасидир.

Аллоҳни улуғлаш, фақат 
Аплоҳнигина буюк деб билиш 
банданинг ишини енгиллашти- 
ради, унга дунёвий машаққат- 
ларини осон қилади, қалбига 
халоват, фикрига тиниқлик бе- 
ради, тилига ҳикмат, амалла- 
рига салоҳият бағишлайди. 
Чунки банда ибодат қилаётган 
Зотдан улуғи йўқ. Бор махлу- 
қотУнга бўйсунади, ҳамма иш- 
лар Унинг измида.

Такбир айтиб, банда улуғ 
Зотга ибодатга шайланади, 
улуғ бир ишга киришади, так- 
бир айтиб эгилади, такбир ай- 
тиб саждалар қилади. Ҳар бир 
хушхабарни такбир айтиб қар- 
шилайди. Такбир айтиб уйғона- 
ди, байрам қилади, қурбонлик 
сўяди, инсонларни огоҳланти- 
ради, эзгуликка чорлайди...

Тасбеҳ, таҳмид, такбирлар 
ҳавода қолиб кетадиган сўзлар 
эмас. Уларнинг тарозида биз 
билмаган тоши бор. Ҳа, банда- 
нинг энг оғир, энг қийин, ҳеч 
бир имконсиз ҳолатида асқота- 
диган сўзлар улар. Имом Қур- 
тубий «Ат-Тазкира» китобида 
ёзишича, қиёмат куни баъзи 
инсонларнинг бошига шундэй 
машаққатлар тушадики, ўшан- 
да у банда биттагина тасбеҳ- 
нинг, бир оғиз «алҳамдулил- 
лаҳ» ёки «Аллоҳу акбар» де- 
ган сўзнинг савобига муҳтож 
бўлиб қолади. Албатта, ҳар 
бир инсоннинг ўзига яраша ях- 
ши-ёмон амаллари бор. Қиё- 
мат кунида ўша амаллар таро- 
зида тортилаётиб, кимнингдир 
ёмонликлари яхшиликларидан 
озгина оғир келиб, жаннат сари 
бир қадам етмай қолиши мум- 
кин, шундай вақтда дунёда Ал- 
лоҳни поклаб ёдлаганлари, 
ҳамду санони фақат Унгагина 
айтганлари, Уни улуғлаб зикр 
қилганлари асқотади.

Шундай экан, тарозининг са- 
воб палласини оғир қилувчи 
ушбу «Субҳаналлоҳ», «Алҳам- 
дулиллаҳ» ва «Аллоҳу акбар» 
калималарини кўпроқ зикр 
қилайлик, тилимизни, вақтимиз- 
ни бу ишдан қизғанмайлик. Ал- 
лоҳнинг зикри ила нам бўлган 
тил қиёматда саодатга еткургай.

Субҳаналлоҳ, алҳамдулил- 
лаҳ, Аллоҳу акбар!

«Дуолар, тасбеҳлар, саловотлар» 
китобидан

/ Сўрат, жавоб берамю

Бир саволим бор о
Ҳурматлп «Ҳпдоят» журнали гачририяти.' Ме- 

нинг бир нечта саволим бор эди, шуларга жавоб 
йўлласангиз. \

Эҳтирт ша, 
Шукурхон ҳожм ТОШХЎЖЛҒ.В, 

п иизҳрн.

.......................... ............. .̂.................................. • 7" - " .....—

1-савол. Чилгонлар
кимлар?

-- ---- Ш. / ..... ............. •• .............. ' ..............

4-савол. Сажла олтла- 
рининг ўчбекча тар.-кима- 
ларинм ўқиган ё эаштган 
мўмин сажда қилиши ке- 
ракми?

Жавоб. Чилтоилар  
хақида асосан тасаввуфга 
оид манбаларда қайд этил- 
ган. Уларда ёзилишича, 
чилтонлар халқнинг оғир

Жавоб. Хушуъ ва хузуъ 
сўзлари бир маънода — 
бўйсунмоқ маъносидадир. 
Аҳти \ақиқат истилоҳида 
улар «Ҳаққа бўйеунмоқ» 
маъносини англатади. На- 
моз ўқишда бутун фикрни

Жавоб. М уҳаббат 
қозониш ё ўртага совуқ- 
лик солиш учун «иссиқ- 
совуқ» қилиш ҳаромдир. 
(«Ф атовои  Ҳаммодииа») 
«Нафъул-муфти» китоби-

ПШоуа! 2001 1 1  4|1Д-л|3 =г-гг-г

машаққатларини кўтариш 
билан шуғулланадилар 
(« Истилоҳотус-суфийа»). 
Уларнинг сони қирқта.

Чилтонлар араб тилида 
«нужабо» деб аталади. Бу 
сўз арабчада «пок», «тоза» 
каби маъноларни беради.

намоз арконларини тўла 
адо э гишга қаратиб, ундан 
ўзга фикрда бўлмай намоз 
ўқиш хушуъ билан намоз 
ўқишдир. Бу ҳолда назар 
қиёмда сажда жойига, ру- 
куъда оёкдар устига, саж- 
дада бурунлар юмшоғига, 
қаъдада кўкракка қарати- 
лиши лозим ва намозда 
макруҳ саналган амаллар- 
ни қилмаслик керак («На- 
сафий»).

да эрнинг муҳаббатига 
«иссиқ-совуқ» қилиш би- 
лан эмас, Аллоҳ таолодан 
қўрқиш билан эришила- 
ди, дейилади.

Дарҳақиқат, эр-хотин 
ўзаро бир-бирлари олди- 
ларидаги бурчларини тўла 
адо этсалар, ўрталаридаги 
муҳаббатга ҳеч бир ҳолда 
халал етмайди.

Жавоб. Ҳа, сажда оят- 
ларининг таржималарини 
ҳам ўқиган е эшитганлар- 
га сажда қилиш вожиб 
бўлади («Фатовои Оламги- 
рийа»)

Жавоб. Садақа инъом- 
дир. Эвазига Аллоҳтаоло са- 
воб беради. Бажарилиши ло- 
зим бўлган яхши амаллар- 
ни қилиш эҳсон дейилади 
(«Таьрифот». Саййид Ша- 
риф).

Жавобларни

Муҳаммад Шариф ЖУМАН
тайёрлади.

2 -еавол* Хушуъ ва ху- 
зуъ нима? Намоз қандай 
ҳолда хушуъ ва хузуъ би- 
лан ўқилган бўлади?

3-савол: Аёл эрининг 
муҳаббатини гиклаш учун 
« и с с и қ- с о вуқ» қил и ш и 
мумкинми?

5-савол, Эҳсон билан 
садақанииг фарқи нимада?

Адабиёт

Убайдулла СОДИҚ

Машина тепалагани сайин 
талаба ўзини гўзаллигу сир- 
саноатлар ичига тобора син- 
гишиб бораётгандай сезар, 
кўнгли ҳам атрофини қурша- 
ётган баланд-паст дара, тоғ- 
лардай улуғворлашар эди. 
Қуёш виқорли, ҳайбатли тепа- 
тоғлиютр орасида чарақпаб 
кўзни олади. Текис йўл айла- 
на-айлана, йўловчилар дам 
чапга, дам ўнгга оғишади, 
гоҳо салобатли соя-салқинда 
бораётганларида бир оз жун- 
жикардилар ҳам. Баъзггн сариқ 
кийимли йўлсозлар кўзгаташ- 
ланиб қолади.

— Ўнглаб-тузатиб турил- 
маса, тоғдан сизғиган қор- 
ёмғир суви йўлни емириб, 
нуратиб ташлайди.

Ҳайдовчининг бу гапига 
ҳеч кимдан садо чиқмайди. 
«Ҳамма ухлаб қолганми?» 
Талаба ортга назар солмоқ- 
чи эди, бирдан машина қал- 
қиб-силганиб, ҳаммалари 
ҳушёртортди. Олдиндатутун 
бурқситиб бораётган «Ка- 
маз» уларни секинлашга 
мажбур қилган эди.

- Эҳ, олдинга ўтиб олма- 
дик-да?! Ҳам вақтни олади, 
ҳам ғилдираги тош отиб, ой- 
нани синдириши мумкин.

Бирдан машинанинг таги 
тарақлаб, йўлдан четроққа 
чиқиб тўхтади.

— Яна бошоғриқ, чиқим. 
Илож топиб, қутулмасам, 
бунинг ичи тўкилиб бўлган.

Хуноби ошган ҳайдовчи, 
тоққа кўтарилганларидан 
бери «Мўъзижа рўй бериб, 
тўхтаб қолсак, тоғ, борлиқ- 
ни маза қилиб хотиржам 
кўриб олардим?!» дея орзулаб 
келаётган талаба ҳамда мала- 
ка оширишга бораётган ин- 
дамас зиёли дарҳол машина- 
дан чиқдилар. Талабанинг 
ҳаяжони ичига сиғмайди. Са- 
лобатли тоғ, елкама-елка 
мингашиб кетгандай баланд- 
паст юксалган, қори ялтира- 
ган чўққилар, қияликлардаги

ш ш штшя

га ақли етиб, завқи тошади. 
Неча бора кўриб тўймаган, 
роҳат-лаззатлар олган бўлса 
ҳам, яна янгитдан ҳаловатла- 
ниб, ичига сиғмай теварак- 
атрофга жовдирар эди. Шаҳар- 
даги иссиқ-димиқчик қайдаю 
бу ердаги сгьтқинлик қайда? 
Талаба кўлнинг нариги томо- 
нига — мисранг қояларгадиқ- 
қат билан тикиларкан, тоғ ён- 
бағридаги чизиқдай сўқмоқ- 
дан ғимирлаб бораётган эчки- 
ларни кўзи илғади ва сигарет 
бурқситиб, хаёл суриб турган 
зиёлинингелкасига қўл қўйди:

— Ака-ака, қаранг, эчки- 
лар юрибди! — деди жўшиб.

дов-дарахтлар, думалаб-дума- 
лаб тушиб келаётгандай кат- 
та-кичик харсангтошлар, дара- 
лар, юзларни сийпалай бош- 
лаган муздек тоғ шабадаси...

Ичи тошиққан талаба ши- 
рин ва тоза тоғ ҳавосидан бағ- 
рини тўлдириб сипқораркан, 
пайт пойлаб йўлнинг нариги 
юзига ошиқди. Пастлик, кенг- 
лик, кўл... уни лол қилди. Жи- 
мир-жимир мавжланаётган 
кўм-кўк сув юзасида қуёш ял- 
тиллаб кўзни олади: «Ажиб, 
кўл устида сузаётган ғозми?!» 
Манзарага диққат билан тер- 
мулиб турар экан, чайқатган- 
мавжланган сув ғознингёйил- 
ган қанотидай кўринаётгани-

Зиёлининг энсаси қотиб, на- 
рироқсурилди.

— Узингиз қарайверинг...
Машина тузалди шекил-

ли, ҳайдовчи уларни чақириб 
қолди.

— Қани, ҳў акалар, кет- 
дик. Ҳали ортга қайтишим 
ҳам бор. Тез-тез келинглар.

«Мени деб ҳамроҳларим 
кутиб малолла нмасликлари 
керак».

Талаба яқин келиб қолга- 
нида, «оптом»дан тоза ароқ 
олиб келиш учун бораётган 
буфетчининг олдин бир оёғи, 
сўнг иккинчиси ерга тегиб, 
кейин бесўнақай гавдаси ма- 
шинадан чиқди, ҳансираб

Адабиёт

нарироққа борди, тескари 
бурилиб ғўдайганча турди-да, 
мақсади ҳосил бўлди, ше- 
килли, ортга қайгди, лаби- 
ни ялаб-ялаб ўрнига жой- 
лашди, кўзини юмди.

— Томоша қилиб кетмай- 
сизми?

Буфетчи кўзини ҳам оч- 
мади, эснаб керишди.

— Тошнинг нимаси томо- 
ша? — дея қарс этказиб олма 
тишлади, бироқ эриндими, 
ухлаб қолдими, нимагадир 
кавшанмади. Талабанинг унга 
гапиргиси келиб:

— Яхши ухларкансиз, ака,
-  деди.

— Менга кечасиям, кун- 
дузиям барибир, ухлайвера- 
ман.

У қимирлаб-қимирлаб ях- 
широқўрнашиб олди, лабла- 
рини чапиллатиб ялаб қуйди- 
да:

— Сув борми, чанқаб кет- 
дим, - деди.

Ҳайдовчи ўнг қўли рулда, 
чап қўли билан унга сув узат- 
ди. У сувни ютоқиб идиш 
яримлагунча ичиб, «воҳ» деб 
қўйди. Талабанинг яна унга 
гапиргиси келди:

— Менга қаранг, кундузи 
ҳаммаёқ ёп-ёруғ туради-да, 
кечаси ўрнини қоронғулик- 
ка бўшатиб беради. Кечаси 
келса, кундузи кетади, кун-

дузи келса, кечаси кетади. 
Улар бир-бирларига ўрин 
бўшатганда қаерга боришар- 
кин, қаерда туришаркин?!

Лабларини ялаб, яна кал- 
ласини ичига тортиб кўз юм- 
ган буфетчи:

— Мен қаердан биламан?
— деб хўрсиниб қўйди. Тала- 
ба ўйларига кўмилди.

«Ажаб, уйдан бекатга, 
йўлга, қишлоққа, шаҳарга, 
биридан иккинчисига, сўнг 
бошқасига, бир-бирига ула- 
ниб, туташиб қишлоғу ша- 
ҳарлар, шаҳару қишлоқлар 
ортда қолиб, пастдан юқори- 
лашиб тоққа кўтарилдилар, 
йўллар буралиб-қайрилиб... 
ер, осмон, тоғ, тош, вақт, 
ҳаво, ранглар... бутун олам 
яхлит — тавҳид экан-да!

Талабанинг кўнглидаги 
ўйи тилига кўчди:

— Олам яхлит, ягона экан-
да!

Унинг сўзи жавобсиз қол- 
ди, завқи шериксиз эди. 
Оламнинг ажойиблиги, кен- 
глиги, ранг-баранглиги, сир- 
лилиги унингзавқи эди. Ҳам- 
роҳяари: ҳайдовчида йўловчи- 
ларни манзилга элтиб, тезроқ 
пулини олишу қайтиш илож 
топиб янги машинага эга 
бўлиш; семиз қорни кўйлак 
тугмаларини чиқариб юбор- 
ган буфетчида тоза ароқ би-

лан мижозларининг кўнгли- 
ни овлаб пулини олишу еб- 
ичиш, ухлаш; малака оши- 
ришга бораётган зиёлида сир 
бой бермай сигарет туташиш 
гашти; «Бу ашулангиз эзвор- 
ди-ку, шўхроғи йўқми, Юл- 
дуздан қўйинг, ўйнатадигани- 
дан қўйинг, ака»лаб ухлаб 
қолган савдогар опаларда 
ўйнаб-кулиб пул топиш зав- 
қи... Барчалари нозирлару 
манзилларни ортда қолдириб, 
бир йўлдан битта машинада 
олдинга ғизиллашади. Бир- 
бирларига боғлиқ бўлмаган- 
лари ҳолда бирга кетишяпти. 
Машина гўё юрувчи бешигу 
ҳаммалари шунга белаб-боғ- 
лаб қўйилгандай. Турли мақ- 
садларда юрувчиларни бе- 
шикда бирлаштириб-йўнал- 
тириб қўйган Зот қудрат-иро- 
дасидан талабанинг завқи 
тошди, қалбининг замзами- 
дан жизиллаб булоқ сизган- 
дай бўлди-да, дарҳол ён то- 
мондаги ойнага пешонасини 
тираб олди, мижжа қоқмай, 
тоғнинг ҳар хил сурат-нақш- 
ли деворсимон туташ шакп- 
лари кўринмай қолишидан, 
кўздан қочишидан, пайт 
ған и матл иги ю, ўтар-кетарл и- 
гидан ўкингандай бор қувва- 
тини кўзига йиғиб... бақрайиб 
олди.

ЦУО хш
Аллоҳим! Сендан ушбу исм ва си- 

фатларинг билан илтижо қилиб ти- 
лайман ва ёлвораман:
1. Эй юксак улуғлик эгаси Ж алил!
2. Эй ҳақиқий гўзаллик эгаси Жамил!
3. Эй солиҳ қулларининг ишини энг 
яхши йўлга қўйгувчи Вакийл!
4. Эй қулларининг тоқати етмас иш- 
ларни зиммасига олган Кафийл!
5. Эй қулларининг хато ва янглиш- 
ларини кечгувчи Мукийл!

6. Эй қулларига йўл очгувчиДалийл!
7. ЭйҳарнарсаданхабардорХабийр!
8. Эй лутфи ва карами мўл Ла тийф!
9. Эй сўнгсиз иззат эгаси Азийз!
10. Эй бутун мавжудотнингҳақиқий 
эгаси ва ҳукмдори бўлган Малик!

Сен барча қусур ва нуқсон си- 
фатлардан поксан. Сендан бошқа 
илоҳ йўқки, бизга мадад берса. 
Омонлик бер бизга, омонлик ти- 
лаймиз. Бизни жаҳаннамдан асра!

Тоҳир МАЛИК

ШУДРИНГ ТОМЧИЛАРИ
(Давоми, бошланаши утгап соша/нк/)

*  *  *

Дарс соҳилида ўтиргаи бир 
одам қўлидаги галвирни сувга 
ботирар экан-да:

— Худо берса, шундай бе- 
ради,— деркан.

Сўпг ғалвирни сувдан кўта- 
риб айтарканким:

— Худо олса, шундай ола-
ди.

Бирданига бойиб, ўзини 
билмай қолаётган, сўнг гижо- 
ратдами ёки бошқа ишдами 
«синиб» хонавайрон бўлиб, 
уйини, бор-бисотини сотиб 
маҳзун юрганлар бу ривоятни 
балки эшитмага!ширлар?

Иккинчи ривоят
Басрадан савдогар Чин мам- 

лакати томон сафарга тайёр- 
гарлик кўраётганида, бир 
мўйсафид унинг кемасига 
яқинлашиб, илтимос қилди:

— Эй хожа, мен ҳузурингга 
бир хизмат билан келдим, Мана 
бу қопдаги қалайини денгиз 
ўртасига етганингда сувга таш- 
лаб юборсанг, шояд назрим 
қабул этилса.

Савдогар мўйсафиднинг 
кимлигини суриштириб бил- 
гач, молини олиб қолди. Аммо 
кемаси денгиз ўртасига етгани- 
да тўфон кўтарилиб, мўйса- 
фиднинг илтимосини унутди. 
Чинга етиб савдо қилаётган 
дам ёнига бир йигит келди:

— Басрада сифатли қалайи

30 ........ .............................................

бўларди, олиб келмадингизми?
- деб сўради.

Шунда савдогар мўйсафид- 
ни, унинг омонатини эслаб: 
«Энди буни сотиб пулига мол 
олиб эгасига топширганим 
маъқул кўринади», деган 
қарорда қалайи тўла қопни 
йигитга сотди.

Басрага қайтгач, мўйсафид 
яшаган маҳаллага борди. Бил- 
саки, у вафот этибди. Унга яна 
бир нарса маълум бўлди: 
мўйсафиднинг жияни бор 
экан, укасидан ёдгорлик бўлиб 
қолган бу жиянини сира чи- 
қиштирмас экан. «Сен менинг 
ўлимимни кутиб юрибсан», 
деб ранжийвергани сабабли 
йигит шаҳардан бош олиб ке1 - 
ган экан.

Савдогар бирор ворис чи- 
қиб қолардеган илинжда Чин- 
дан келтирган молни етти юз 
динорга сотиб, пулини асраб 
қўйди. Орадан кўп ўтмай, Чип 
мамлакатидан ундан қалайи 
сотиб олган йигит келди.

— Мен қалайини уйга олиб 
бориб синдириб кўрсам, ора- 
сидан олтин чиқди. Мен сиз- 
дан олтин эмас, қалайи сотиб 
олган эдим, бу олтинлар мен- 
га ҳаром. Токи олтинларни 
ўзингизга топширай деб ор- 
тингиздан изма-из етиб кел- 
дим, — деди.

Шунда савдогар у қалайи- 
лар меники ҳам эмас, деб 
бўлган воқеани гапириб бер- 
ди. Йигит кулибдедики:

— Бу мўйсафид менинг яго- 
на амаким эдилар. Бойликни 
сувга ғарқ қилишдап мақсад- 
лари мени меросдан маҳрум 
қилиш эди. Аммо Аллоҳ менга 
насиб қилган экан, турли во- 
сита ва василалар билан менга 
етказди.

Йигитнинг чиндан ҳам мўй-

сафидга жиян экани гасдиқ- 
лангач, савдогар упга етги юз 
динорпи \ам бериб:

— Сен ҳаромдан парҳез қил- 
динг. Аллоҳ сепга ҳалол бой- 
ликни ато қилди, — деган экан.

Хар бир китипинг ризқи 
ўзига насиб этмоги хусусида 
яна икки, балки икки юз, бал- 
ки икки минг рияоят бордир, 
валлоҳи аълам. Фикр юритиб 
туриш учуп ҳозирча шу икки- 
си ҳам кифоядир.

* * *
Луқмони Ҳаким йўлда бо- 

раётсалар, бир уйдан нола 
эшитилибди. Кирсалар 01 риқ- 
ларга чидай олмаётган хаста 
одам «дод» дер эмиш. Табиб- 
лар кўриб: «Муолажадан наф 
йўқ, бир-икки кун ичида узи- 
лади», дейишибди. Луқмопи 
Ҳаким беморнинг билак томи- 
рини ушлаб кўриб, дебдилар- 
ким:

— Дардипгга даво йўқ Илон 
заҳри сенга шифо берса шояд...

— Илон заҳрини мсн қай- 
дан топаман? Бир бедаво 
бўлсам... Мени шуаҳволда таш- 
лаб кетаверасизми? Аллоҳ ме- 
нинг зоримни эшитиб, Луқмо- 
ни Ҳакимга рўбарў қилганида 
эди, у муҳтарам зот мени таш- 
ламас эдилар, — дебди хаста.

Луқмони Ҳаким бу нолани 
эшитгач, «Зинҳор ташламас- 
ман», дебдилару илонзорга бо- 
риб ёшроқ бир илонни бўғзи- 
дан бўғиб тутибдилар. Шунда 
илон иттифоқо тилга кириб, 
дебдики:

— Эй инсон фарзанди, сен 
нечун мени бўгаётирсан?

— Сени тутиб бормасам, 
бир одам ҳаётдан кўз юмади,
— деб жавоб қилибдилар Луқ- 
мони Ҳаким.

— Ажаб! Бир одамни сақлаб

қолмоқ учун мени ўлдирасан- 
ми? — дебди илон. — Ахир, у 
Аллоҳнинг махлуқи бўлса, 
мен-чи? Мени ҳам Аллоҳ ярат- 
маганми? Бир жон учун иккин- 
чисини маҳв этиш адолатдан- 
ми? Эй инсон боласи, сен айт: 
мен бировни чақсам, менинг 
заҳримни даф эта олармисан?

— Ҳа, — дебдилар Луқмо- 
ни Ҳаким, - даф эта оламан.

— Унда менинг заҳрим куч- 
ли 'эмас экан, — дебди илон. — 
Дунёда шундай кучли заҳар 
борки, сен уни зинҳор даф эта 
олмассан.

— Қандай захдр? Қора қурт- 
никими? — деб сўрабдилар 
Луқмони Ҳаким.

— Э, йўқ, — дебди илон, — 
дунёда энг кучли заҳар одам- 
нингзаҳри. Бунгадаво йўқтур. 
Одам одамни чақса, ўладиган 
қилиб чақади. Аллоҳбиз илон- 
ларни кўримсиз, тубан қилиб 
яратди. Аммо биз бир-биримиз- 
ни чақмаймиз. Сиз Одам бола- 
ларини юқори қилиб яратди. 
Лекин бир-бирингизни чақиб 
ўлдирасиз. Сен жонини сақлаб 
қолмоқчи бўлаётган хастага ме- 
нинг зақрим даво эмас, янг- 
лишма. Уни ўзининг ишонган 
дўсти чаққан. Унинг заҳрига 
даво топа олмассан. Бунга ҳатто 
Луқмони Ҳаким \ам даво топ- 
магай. Қўй, ўлаверсин, азобла- 
ридан қутула қолсин.

Шунда Ҳазрати Луқмони 
Ҳаким чорасиз қолган эканлар...

* * *
Соғлик ва хасталик қарама- 

қарши қутбли ғалати қолатлар- 
дир. Ҳиндлар уни бир хил тал- 
қин этади, хитойлар бошқача, 
тибетликлар яна ўзгача...

Хасталикнинг қам ҳикмат 
юзасидан инсон ҳаётида му- 
аййан ўрни, вазифаси бор. Энг 
аввало, ожизлигини хотирла- 
тади. Қолаверса, шифоумиди- 
да бир чора ахтаргизади.

Шу ўринда бир мулоҳаза. 
Менимча, хасталикка шифо 
истасак, касалликка қадар 
бўлган ҳаётимизни бир-бир

эслашимиз, Аллоҳга бўлган 
муносабатимизни, меҳримиз- 
ни, ишқимизни, тақвоимизни 
ғалвирдан ўтказиб кўрмоғимиз 
лозим. Чунки одамнингжисми 
касаликка чалингунича акса- 
ран ҳолларда руҳи шикастлан- 
ган бўлади. Руҳ даво топмай 
туриб, хасталик тўла даво то- 
полмайди, озгинагина чекина- 
ди, холос.

* * *

Якан деган ўсимлик бўлади. 
(Нима учундир санъаткорлар, 
аниқроғи, отарчилар пулни 
«якан» дейишади.) Қамишзор- 
ларда ўсади. Яканни ўриб олиб, 
қуритиб, узум осадилар ёки са- 
ват қалпоқ тўқийдилар. Маъ- 
лумки, қамиш узун, якан эса, 
аксинча, пастакўсимлик. Шун- 
дай бўлибдики, бир куни якан 
қамишга қараб:

- Ў биродар, ҳадеб ғўдая- 
верма, салгина эгил. Аллоҳнинг 
қуёши нуридан биз ҳам баҳ- 
раманд бўлайлик, — дебди.

Қамиш унга қарагиси ҳам 
келмабди, жавоб ҳам бермай 
бурнини жийириб қўя қолиб- 
ди. Вақт-соати келиб, аввал 
қамишни, сўнг яканни ўриб- 
дилар. Тавофуқни қарангки, шу 
уй гўсинларига узумларини 
осибдилар, якандан тўқилган 
сават қалпоқпарни эса, девор- 
даги қозиқларга илибдилар. 
Орадан кунлар ўтаверибди. Қа- 
миш пастда, оёқостида, якан 
эсатепада экан. Оёқости бўла- 
вериб хорланган қамиш охири 
яканга қараб зорланибди:

- Мени ўриб олиб қурит- 
дилар. тепкилаб, қовурғала- 
римни синдирдилар, сўнгсувга 
бўктирдилар. Сўнг, қайириб, 
букиб, мана шу бўйра ҳолига- 
келтирдилар. Энди эса тиним- 
сиз, ҳар куни тепкилайдилар. 
Бу ҳам етмагандай сал қайи- 
риб, остимга носларини тупу- 
радилар.

Бу зорланишни эшитиб 
якан дебдиким:

- Сиз бекорга ғўдайдин- 
гиз. Ғўдайиб ўсавердингиз.

Ичингиз ғовак эканини унут- 
дингиз. Ғовак бўлганингиз учун 
ҳам тепкилашдан бўлак нар- 
сага ярамадингиз. Ҳали ҳам кеч 
эмас, сиз ўсган ерда илдизин- 
гиз қолган. Ёш қамишларга ет- 
казинг, сизнинг ҳолингизга 
тушмайин дейишса, ғўдайиш- 
ни бас қилишсин.

Қамишлар баъзан томга ҳам 
тўшалади. Лекин барибир унинг 
башарасига лой чапланиб, у 
ерда ҳам тепкиланади...

* * *
Маҳаллага ўт кетиб, деярли 

барча уйлар ёнибди. Бу хабар- 
ни эшитган бир одам хавотир- 
ланиб, югуриб келаётган экан, 
қўшниси пешвоз чиқиб:

- Ташвишланманг, бутун 
маҳалла ёнди, аммо сизнинг 
уйингизга ҳам, дўконингизга 
ҳам ўт етмади, - деб суюнчи- 
лабди.

Ҳалиги одам беихгиёр:
— Ё Аллоҳ, менинг мулким- 

ни омон сақлабсан, ўзингга 
шукр, — деб қувонибди.

Аммо уч-тўрт қадам юргач, 
қандай гуноҳга ботганини анг- 
лаб, йиғлаб юборибди. Зудлик 
билан истиғфор айта бошлабди.

Аллоҳ унинг мол-мулкиии 
асрагани учун ҳамд айтган эди. 
Энди нечун тавба қиляпти?

Гап шундаки, унинг шукро- 
наси замирида худбинлик мав- 
жуд эди. Маҳалланинг куйиб 
кул бўлгани уни ташвишга сол- 
мади, биродарларига ачинма- 
ди, ўзининг уйи омон қолга- 
ни учунгина хурсанд! Аллоҳ 
уни синаш учун мулкини омон 
сақпади. Эргами-инлин янада 
азоблироқ синов юбориши, 
балки бутун маҳаллани омон 
сақлаб, унинг мулкини кулга 
айлантириши мумкин-ку. Шу 
ҳақиқатни англагач, ҳалиги 
киши бор мулкини жабрдий- 
даларга улашиб, сўнгги нафа- 
си қадар тавба қилган экан.

(Давоми келгуси сонда)

АЛЛОҲ 
ҲИДОЯТГА БОШЛАСИН

Пештахта олдида туриб, китоб-журналларни тит- 
килаётган одамни кўрганмисиз? Диққат билан 
қаранг-а! Бир қарашда у бетартиб ҳаракатлар қила- 
ётгандек туюлади, аслида, ҳар бир ҳаракати аниқ 
мақсадга йўналтирилган ва пухта ўйланган бўлади. 
У китобга умумий баҳо бермоқчи. Синчков харидор 
ҳали китобни қўлига олмай туриб, номиданоқ маз- 
мунини тасаввур қилади. Дарров муаллифга қарай- 
ди: ким у, қаерда ишлайди, илгари қанақа китоблар 
ёзган? Китобни қўлига оладию ёрлиқ варағини оча- 
ди: нашриёт, чоп этилган йил, тақризчилар, китоб- 
нинг қисқача мазмуни, муаллифнинг тўлиқ исми - 
булардан китобхон ўзини қизиқтирган кўп маълумот- 
лар олади. Энди навбат мундарижага: аввал боб- 
ларнинг номини ўқийди, сўнг фаслларга қарайди.

Одатда китоб ўқийдиган одамнинг соҳасига те- 
гишли саволлари бўлади. Мундарижани очган за- 
ҳоти саволларига жавоб берадиган сарлавҳалар- 
ни излайди. Биринчи навбатда ўша саҳифани оча- 
ди, бир-икки жойига кўз югуртиради. Шундан ке- 
йин, китобни сотиб олиш ё олмаслик масаласи 
кўндаланг бўла бошлайди. Узил-кесил бир қарорга 
келишдан олдин ҳар эҳтимолга қарши китобни яна 
бир марта шириллатиб варақлайди. Тез-тез ўта- 
ётган саҳифалардан қадрдон бирнималар кўзига 
илинади. Нигоҳини тўхтатиб, икки-уч сатр ўқиб 
кўради. Китоб ёқаётган бўлса, энди унинг қоғози- 
га, сифатига, муқоваси ва безакларига эътибор 
беради.

Хуллас, китобхон жуда инжиқ, диди ҳам ўта 
нозиклашган ҳозирги пайтда бир нашрни авра- 
астаригача ўрганиб бўлгачгина, чўнтагидан пул 
чиқаради. Энг ҳаяжонли паллалар бўлади бу
пайт!

Тўхтанг, биродар! Қандай китоб ё журнал тан- 
ладингиз? «Ҳидоят»га ҳам кўзингиз тушдими? 
Уни ҳам бир варақлаб кўрдингизми? Балки юра- 
гингиздаги энг яширин, нодир саволларга ундан 
жавоб топарсиз. Балки интилиб, излаб юрганин- 
гиз аслида шудир. «Ҳидоят»ни ўқинг, Аллоҳсиз- 
ни ҳидоятга бошласин.

Мўминлар фолбин, раммол ва қуръа таш- 
ловчилардан ўзларини тортиб, уларнинг гўё 
ғайбдан берган хабарларига ишониш ватасдиқ- 
лаш куфр эканлигидан огоҳ бўлишлари керак.

Ҳар бир инсофли, ақл ва идрокли кимсага 
Эшони Сўфи Оллоҳёрнинг (алайҳи роҳма) «Са- 
ботул ожизин» китобидаги ақида асоларидан 
бўлган қуйидаги сўзлари кифоя қилиши керак: 

«Яқин бил, ғайб ишидан фолбинлар 
Хабар берса агар ё аҳли жинлар,
Киши чин билса ул ботил сўзини,
Бўлиб кофир, қаро қилғай юзини».
Аллоҳ таоло «Фол-чўплардан қисматингизни 

сўрашингиз ҳам сизларга ҳаром қилинди. Зоган, 
бу ишларингиз итоатсизликдир» (Моида, 3, маз- 
муни), деб марҳамат қилади.

КУФРГА ЕТАКЛОВЧИ 
ГУНОҲЛАР

Ҳадисда шундай марҳамат қилинади: «Ким 
коҳинлик қилса, ё тош, чўллар билан қисматини 
билмоқчи бўлса, ё сафаридан қайтарувчи қуш 
учирса, жаннатнинг олий даражаларини кўрол- 
майди» («Руҳул баён» тафсири, 53-бет).

Ибн Аббос (р.а.) ривоят қилган ҳадисда 
шундай дейилади: «Коҳинликдан сақланинг! 
Зеро, коҳинлик ширкка чақиради. Ширк ва унинг 
аҳли дўзахдадир» («Тафсироти Аҳмадийа»).

Ғайбни билишни даъво қилувчилар бир неча 
турдир: «коҳин», «аъроф» ва «мунажжим». Жини 
борлигини даъво этиб, унга истиқбол ишлари- 
дан хабар бериб туришни эътироф этувчилар 
«коҳин», ўғирланган ва йўқолган нарсаларни 
билиш даъвогарлари «аъроф»; юлдузлар ҳола- 
тига қараб истиқболни айтувчилар «мунаж- 
жим»дир. Буларнинг барчаси шаръан мазмум- 
дир. Зеро, ғайбни Аллоҳцан ўзга билмас.

Турсун Муҳаммад Аълам ТУРКИСТОНИЙнинг 
«Фолбин, рамол, каҳҳон ёмонлигидии 

мудроқга огоҳ» рисоласидан.

Азнз знйрак ўқувчнмиз! Ссзган бўлсангиз, «Ҳилоя'г»нинг ўгган 
10-соннла баьзи гехник сабабларга кўра бир нсча нмло ва жумла 
хатоларн ўтнб кстиблн. 1 аҳририяг холнмлари ҳузуришизла узрлари- 
нн нзҳор ли б , бундан ксиин нложи борнча хатога нўл қўймасликка 
ҳаракаг қиладилар. Қусурнмнзга ксчиримли бўлиб, ҳаққимизга хайр- 
лн дуо қиласизлар дсган умнддамиз.

Муҳтарам муштарийлар! «Ҳидоят» журнали ва «Ис- 
лом нури» газетасига 2002 йил учун обуна давом этмоқ- 
да. Севимли нашрларингизга уйингизга яқин масжидларда 
ва барча алоқа бўлимларида обуна бўлишингиз мумкин.

